
ᒪᓕᒐᖅ ᐋᕿᒋᐊᕈᑕᐅᔪᖅ ᖃᑦᑎᕆᔩᑦ ᐱᖁᔭᖓᓄᑦ 
(ᐊᖏᕈᑕᐅᔪᖅ ᔫᓂ 15, 2006) 

 
ᓄᓇᕗᒥᐅᑦ ᑲᒥᓯᓇᖓ, ᑎᓕᔭᐅᓪᓗᓂ ᐅᖃᐅᔾᔪᖅᑕᐅᓪᓗᓂᓗ ᐊᖏᖅᑕᐅᓪᓗᓂᓗ 
ᒪᓕᒐᓕᐅᖅᑎᒃᑯᓐᓄᑦ, ᐅᑯᓂᖓ ᒪᓕᒐᓕᐅᖅᐳᖅ: 
 
1. ᖃᑦᑎᕆᔩᑦ ᐱᖁᔭᖓ ᐋᕿᒋᐊᖅᑕᐅᔪᖅ ᑖᓱᒧᖓ ᐱᖁᔭᕐᒧᑦ. 
 
2. ᐃᓚᖓ 1 ᐋᕿᒋᐊᖅᑕᐅᔪᖅ ᐃᒫᒃ 

(ᐃ) ᐲᖅᑕᐅᓪᓗᓂ ᑐᑭᖓ “ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᐊ”; 
ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 

 
“ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᐊ“ ᑐᑭᓕᒃ ᐃᑲᔪᖅᑎᐊ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ 
ᑕᐃᔭᐅᓯᒪᔪᖅ ᐊᑐᐊᕐᓗᒍ ᐃᓚᖓ 2(1); (Assistant Fire Marshal) 
 

(ᐱ) ᐲᖅᑕᐅᓪᓗᓂ ᑐᑭᖓ “ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᑐᒡᓕᐊ”; 
(ᑎ) ᐲᖅᑕᐅᓪᓗᓂ ᑐᑭᖓ “ᖃᑦᑎᕆᔨᒃᑯᑦ ᐊᖓᔪᖅᑳᖓ” ᐊᒻᒪᓗ 

ᐃᓇᖏᖅᑕᐅᓪᓗᓂ ᐅᑯᓄᖓ: 
 
“ᖃᑦᑎᕆᔨᒃᑯᑦ ᐊᖓᔪᖅᑳᖓ” ᑐᑭᓕᒃ ᖃᑦᑎᕆᔨᒃᑯᑦ ᐊᖓᔪᖅᑳᖓ ᑕᐃᔭᐅᓯᒪᔪᖅ ᐊᑐᐊᕐᓗᒍ 
ᒪᓕᒐᐅᑉ ᐃᓚᒃᑲᓐᓂᖓ 2(1); (Fire Marshal) 
 

(ᑭ) ᐲᖅᑕᐅᓪᓗᓂ ᑐᑭᖓ “ᓄᓇᓕᖕᓂ ᐃᑲᔪᖅᑎ” ᐊᒻᒪᓗ 
ᐃᓇᖏᖅᑕᐅᓪᓗᓂ ᐅᑯᓄᖓ: 

 
“ᓄᓇᓕᖕᓂ ᐃᑲᔪᖅᑎ” ᑐᑭᓕᒃ ᑭᓇᑐᐃᓐᓇᖅ 

(ᐃ) ᑭᓇᑐᐃᓐᓇᖅ, ᐱᔪᓐᓇᕐᓂᓂ ᐊᑐᕐᓗᒍ ᑎᑎᕋᕐᕕᒃᒥᓂ, ᑖᓐᓇ ᓄᓇᓕᒃᓂ 
ᐃᑲᔪᕐᑎᐅᔪᖅ ᖃᑎᕆᔨᑯᑦ ᐊᖏᔪᖅᑳᖓᓄᑦ ᒪᓕᒃᓗᓂ ᒪᓕᒐᐅᑉ 
ᐃᓚᖓ 5(1); ᐅᕝᕙᓘᓐᓃᑦ 

(ᐱ) ᑕᐃᔭᐅᓯᒪᔪᖅ ᓄᓇᓕᖕᓂ ᐃᑲᔪᖅᑎᐅᖁᔭᐅᓪᓗᓂ ᖃᑦᑎᕆᔨᒃᑯᑦ 
ᐊᖓᔪᖅᑳᖓᓄᑦ ᐊᑐᐊᕐᓗᒍ ᒪᓕᒐᐅᑉ ᐃᓚᖓ 5(3) ᐅᕝᕙᓘᓐᓃᑦ (4); 
(local assistant) 

 
(ᒋ) ᐲᖅᑕᐅᓗᓂ ᐃᓱᓕᔪᑎᖓ ᐃᓱᑦᓗᐊᖓᓂ “ᖃᓄᖅ 

ᐋᖅᑭᒃᓯᒪᓂᖔᕐᓯᒪᔪᖅ” ᐊᒻᒪ ᐲᖅᓗᒍ ᐃᓱᓕᑦᔪᑎᖓ, ᐱᒋᐊᕐᓂᖏᑦᓗ 
ᓯᕗᑦᓕᐅᓂᖏᑦ ᐅᖃᐅᓯᕐᑕᖏᑕ ᒪᓕᒃᓗᒋᑦ ᐋᖅᑭᒃᓗᒋᑦ:  

 
“ᓇᓗᓇᐃᒃᑯᑕᖓ” ᑐᑭᓕᒃ ᓇᓗᓇᐃᒃᑯᑕᖓᓂᒃ ᒪᓕᒃᑕᐅᓲᓂᒃ ᐃᓚᒋᓕᐅᑎᓯᒪᔪᓂᒃ 
ᐃᓚᒃᑲᓐᓂᖓ 23(2); (code) 

 “ᐃᖅᑲᑐᐃᕕᒃ” ᑐᑭᓕᒃ ᓄᓇᕗᑦᒥ ᐃᖅᑲᑐᐃᕕᒃ; (Court) 
 
“ᐃᑯᐊᓚᔪᖅ” ᑐᑭᓕᒃ ᐃᓚᐅᑦᓗᓂ ᖄᕐᑎᑦᓯᓂᖅ ᐅᕙᓘᓐᓃᑦ ᐊᓯᐊᑎᒍᑦ ᖃᓄᐃᓕᖓᒃᑎᑦᓯᔪᖅ 
ᐅᕙᓘᓐᓃᑦ ᑭᓱᑐᐃᓐᓇᖅ ᐃᓕᖓᔪᖅ ᐃᑯᐊᓚᒃᑐᒧᑦ; (fire) 
 
 “ᖃᓄᐃᓕᖓᓂᕐᒥᒃ ᐊᓯᔨᕐᓯᔪᖅ” ᑐᑭᖃᕐᑐᖅ ᖃᓄᑐᐃᓐᓇᖅ ᑭᓱᑐᐃᓐᓇᕐᒥᒃ ᐊᓯᑦᔩᓂᖅ, ᓇᔪᕐᐅᔪᒥᒃ 
ᐅᕙᓘᓐᓃᑦ ᐃᒡᓗᒥᒃ ᐱᓕᕆᕕᐅᔪᒥᒃ ᐊᖏᒃᓕᒋᐊᕐᑎᑦᓯᓂᖅ ᒥᑭᒃᓕᒋᐊᕐᑎᑦᓯᓂᕐᒥᒃᓘᓐᓃᑦ 
ᓇᑎᖓᓂᒃ ᓇᔪᕐᑕᐅᔫᑉ ᐅᕙᓘᓐᓃᑦ ᖃᓄᐃᓕᖓᒃᑎᑦᓯᔪᖅ ᐃᒪᓐᓇ: 

(a) ᐃᓂᒋᔭᐅᔪᒥᒃ ᐊᓯᑦᔩᓪᓗᐊᕐᓂᖅ, 
(b) ᐊᓂᕕᖓ ᐃᓯᕐᕕᖓᓘᓐᓃᑦ ᑕᕙᓂ ᓇᔪᒐᐅᔪᒥ, ᐋᖅᑭᒃᓯᒪᔪᒥ ᐅᕙᓘᓐᓃᑦ 

ᓇᖕᒥᓂᕆᔭᐅᔪᒥ, 
(c) ᖁᖁᐊᕈᑎᓂᒃ ᐃᑭᑦᑐᖃᓕᕐᑎᑦᓗᒍ, 
(d) ᐃᑯᐊᕐᓚᑦᔭᐃᑯᑕᐅᔪᒥᒃ ᐅᕙᓘᓐᓃᑦ ᐃᑯᐊᓚᔪᒧᑦ ᖃᑦᑎᕈᑎᓂᒃ. 

(substantial alteration) 
 
2.1. ᐅᑯᐊ ᐃᓚᒋᐊᕈᑕᐅᓯᒪᔪᑦ ᑭᖑᓂᑦᓯᐊᖓᓂ ᐃᓛᒃᑰᖓᑕ 1: 
 

ᓄᓇᕗᑦ ᒐᕙᒪᖓ 
 
ᒐᕙᒪᒃᑯᑦ ᒪᓕᖃᑕᕐᐳᑦ ᐱᖁᔭᖓᓂᒃ 
1.1. ᐅᓇ ᐱᖁᔭᖅ ᒪᓕᒃᑕᐅᖃᑕᕐᐳᖅ ᓄᓇᕗᑦ ᒐᕙᒪᖓᓄᑦ. 
 
3. ᑎᑎᕋᐅᑉ ᑕᐃᔭᐅᔾᔪᓯᖓ ᓯᕗᓂᖓᓂ ᐃᓚᖓ 2 ᐊᒻᒪᓗ ᐃᓚᖓᓕᒫᖅ 2 ᐲᖅᑕᐅᔪᖅ 
ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 
 

ᖃᑦᑎᕆᔩᑦ ᐊᖓᔪᖅᑳᖓ, ᐃᑲᔪᖅᑎᖏᑦ ᖃᑦᑎᕆᔩᑦ ᐊᖓᔪᖅᑳᖓᑕ 
ᐊᒻᒪᓗ ᓄᓇᓕᖕᓂ ᐃᑲᔪᖅᑏᑦ 

 
ᑕᐃᔭᐅᔾᔪᑎᖏᑦ ᖃᑦᑎᕆᔩᑦ ᐊᖓᔪᖅᑳᖓᑕ ᐊᒻᒪᓗ ᖃᑦᑎᕆᔩᑦ ᐊᖓᔪᖅᑳᖓᑕ ᐃᑲᔪᖅᑎᖏᑕ 
2. (1) ᒥᓂᔅᑕ ᑕᐃᓯᒍᓐᓇᖅᑐᖅ ᖃᑦᑎᕆᔩᑦ ᐊᖓᔪᖅᑳᒃᓴᖓᓂᒃ ᐊᒻᒪᓗ ᐊᑕᐅᓯᕐᒥᒃ 
ᐅᖓᑖᓄᓪᓘᓐᓃᑦ ᐃᑲᔪᖅᑎᒃᓴᖏᓐᓂᒃ. 
 
ᑲᒪᔨᐅᕝᕕᒋᓂᐊᖅᑕᖓ 
 (2) ᖃᑦᑎᕆᔩᑦ ᐊᖓᔪᖅᑳᖓ ᐃᑲᔪᖅᑎᖏᓪᓗ ᑲᒪᔨᐅᕝᕕᖃᓚᖓᔪᑦ ᓄᓇᕗᒥ. 
 
ᐱᓕᕆᐊᖏᑦ ᐱᔪᓐᓇᐅᑎᖏᓪᓗ ᖃᑦᑎᕆᔩᑦ ᐊᖓᔪᖅᑳᖓᑕ 
 (3) ᖃᑦᑎᕆᔩᑦ ᐊᖓᔪᖅᑳᖓ 

(ᐃ) ᑲᒪᔨᐅᒋᐊᖃᖅᑐᖅ ᐃᖅᑲᓇᐃᔮᒥᓂᒃ ᐊᒻᒪᓗ ᑲᔪᓯᑎᑦᑎᔨᐅᓗᓂ 
ᐃᖅᑲᓇᐃᔮᒥᒍᑦ ᓲᖑᓂᖃᐅᑎᒥᓂᒃ ᑎᓕᔭᐅᓯᒪᔾᔪᑎᒥᓂᒃ ᐊᑐᐊᕐᓗᒍ ᑖᓐᓇ 
ᐱᖁᔭᖅ ᐱᖁᔭᕋᓛᖏᓪᓗ; ᐊᒻᒪᓗ 

(ᐱ) ᑲᒪᔨᐅᒍᓐᓇᖅᑐᖅ ᐃᖅᑲᓇᐃᔮᓂᒃ ᐊᒻᒪᓗ ᑲᔪᓯᑎᑦᑎᒍᓐᓇᖅᑐᖅ 
ᐱᔪᓐᓇᐅᑎᒥᓂᒃ ᑎᓕᔭᐅᓯᒪᔾᔪᑎᒥᓂᒃ ᖃᑦᑎᕆᔩᑦ ᐊᖓᔪᖅᑳᖓᓄᑦ 
ᐃᑲᔪᖅᑎᖏᓐᓄᓪᓗ ᐊᑐᐊᕐᓗᒍ ᑖᓐᓇ ᐱᖁᔭᖅ ᐱᖁᔭᕋᓛᖏᓪᓗ. 

 
ᐱᓇᓱᐊᒐᖏᑦ ᐱᔪᓐᓇᐅᑎᖏᓪᓗ ᖃᑦᑎᕆᔩᑦ ᐊᖓᔪᖅᑳᖓᑕ ᐃᑲᔪᖅᑎᖏᑕᓗ 
 (4) ᐃᑲᔪᖅᑎᒋᔭᐅᔪᖅ ᖃᑦᑎᕆᔩᑦ ᐊᖓᔪᖅᑳᖓᓄᑦ ᑲᒪᔨᐅᒋᐊᖃᖅᑐᖅ ᑲᔪᓯᑎᑦᑎᔨᐅᓗᓂ 
ᐱᔪᓐᓇᐅᑎᒋᔭᐅᔪᓂᒃ ᑎᓕᔭᐅᓯᒪᔪᑎᓂᒃ ᐃᑲᔪᖅᑎᖓᓄᑦ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ 
ᐊᑐᐊᕐᓗᒍ ᑖᓐᓇ ᐱᖁᔭᖅ ᐱᖁᔭᕋᓛᖏᓪᓗ. 
 
ᑎᓕᔭᐅᓯᒪᔪᑦ ᖃᑦᑎᕆᔩᑦ ᐊᖓᔪᖅᑳᖓᓄᑦ  
 (5) ᖃᑦᑎᕆᔩᑦ ᐊᖓᔪᖅᑳᖓ ᑎᓕᓯᒍᓐᓇᖅᑐᖅ, ᑎᑎᖅᑲᑎᒍᑦ, ᐃᑲᔪᖅᑎᒥᓂᒃ ᐅᕝᕙᓘᓐᓃᑦ 
ᓄᓇᓕᖕᓂ ᐃᑲᔪᖅᑎᓄᑦ ᓇᓕᐊᖕᓂᑐᐃᓐᓇᖅ ᐱᓕᕆᐊᒥᓂᒃ ᑲᒪᒋᔭᐅᖁᔨᓗᓂ ᐱᔪᓐᓇᐅᑎᒥᓂᓗ 
ᑎᓕᔭᐅᓯᒪᔪᓂᒃ ᖃᑦᑎᕆᔩᑦ ᐊᖓᔪᖅᑳᖓᓄᑦ ᐊᓯᖏᓐᓂ; ᑎᑎᕋᖅᓯᒪᔪᓂᒃ ᐱᔪᓐᓇᐅᑎᖏᓐᓂ 
ᐅᑯᓇᓂ 

(ᐃ) ᑕᐃᓯᒍᓐᓇᖅᑐᖅ ᓄᓇᓕᖕᓂ ᐃᑲᔪᖅᑎᒃᓴᒥᓂᒃ ᐊᑐᐊᕐᓗᒍ 5(3) ᐊᒻᒪᓗ 
(4); 

(ᐱ) ᑎᓕᓯᒍᓐᓇᖅᑐᖅ ᑭᓇᑐᐃᓐᓇᕐᒥᒃ ᖃᐅᔨᓴᖅᑕᐅᖁᔨᓗᓂ ᐊᑐᐊᕐᓗᒍ 
ᐃᓚᖓ 8(1); 

(ᑎ) ᑐᑭᑖᕈᑎᖃᕈᓐᓇᖅᑐᖅ ᐊᔪᐃᓐᓇᕆᐊᓪᓚᒍᑕᐅᔪᒥᒃ ᐊᑐᐊᕐᓗᒍ ᐃᓚᖓ 
12(1), ᐅᕝᕙᓘᓐᓃᑦ (2) ᐅᕝᕙᓘᓐᓃᑦ ᑎᑎᕋᖅᓯᒪᓂᖓᓂ (3)(ᐱ); 

(ᑭ) ᐊᖏᕈᓐᓇᖅᑐᖅ ᓄᓇᓕᖕᓂ ᐱᓕᕆᐊᕆᔭᐅᖁᓪᓗᒋᑦ ᑲᒪᒋᔭᐅᒋᐊᓖᑦ 
ᐊᑐᐊᕐᓗᒍ ᐃᓚᖓ 16(1); ᐅᕝᕙᓘᓐᓃᑦ 

(ᒋ) ᑐᒃᓯᕋᕈᓐᓇᖅᑐᖅ ᐃᖅᑲᖅᑐᐃᔨᒃᑯᓐᓄᑦ ᑲᒪᒋᔭᐅᖁᔨᓗᓂ ᐊᑐᐊᕐᓗᒍ 
ᐃᓚᖓ 17. 

 
4. (1) ᑎᑎᕋᖅᓯᒪᔪᖅ 3(ᐱ) ᐋᕿᒋᐊᖅᑕᐅᔪᖅ ᐃᒫᒃ ᐲᖅᑕᐅᓪᓗᓂ “, ᖃᓄᑎᒋ 
ᐊᒃᑎᒋᓂᖓ”. 
 
 (2) ᑎᑎᕋᖅᓯᒪᔪᖅ 3(ᑎ) ᐋᕿᒋᐊᖅᑕᐅᔪᖅ ᐃᓚᔭᐅᓪᓗᓂ “ᓴᓇᔭᐅᓯᒪᔪᖅ, 
ᐃᓂᒋᔭᐅᔪᖅ ᐅᕝᕙᓗ” ᑭᖑᓂᖓᒍᑦ “ᖃᐅᔨᓴᖅᑕᐅᓗᑎᒃ”. 
 
 (3) ᑎᑎᕋᖅᑕᐅᓯᒪᓂᖅ 3(ᑭ) ᐋᕿᒋᐊᖅᑕᐅᕗᖅ ᐃᒪᓐᓇ ᐃᓚᔭᐅᓪᓗᓂ “ᐅᕝᕙᓘᓐᓃᑦ 
ᐃᒡᓗᒋᔭᐅᔪᕐᓘᓐᓃᑦ” ᑭᖑᓂᐊᓂ “ᓴᓇᔭᐅᓯᒪᔪᓂᑦ”. 
 

(4) ᐅᑯᐊ ᐃᓚᓕᐅᑎᔭᐅᔪᑦ ᑭᖑᓂᖓᒍᑦ ᑎᑎᕋᖅᓯᒪᔪᖅ 3(ᑭ); 
 

(ᑎ.1) ᖃᐅᔨᓴᖅᑕᐅᖃᑦᑕᕐᓗᑎᒃ, ᖃᖓᑐᐃᓐᓇᖅ ᖃᑦᑎᕆᔩᑦ ᐊᖓᔪᖅᑳᖓᑕ 
ᐱᒋᐊᖃᕋᓱᒋ'ᖏᑦ, ᓇᓕᐊᑐᐃᓐᓇᖅ ᓄᑖᑦ ᓴᓇᔭᐅᔪᑦ ᐃᒡᓗᑦ ᐅᕝᕙᓘᓐᓃᑦ 
ᐊᒃᓱᑲᓪᓚᒃ ᐋᕿᒋᐊᖅᑕᐅᔪᑦ ᓴᓇᔭᐅᔪᓪᓗ ᐃᒡᓗᑦ ᐃᓄᖃᓚᐅᖏᓐᓂᖏᓐᓂ 
ᖃᐅᔨᓴᕐᓗᒋᑦ ᐊᑦᑕᕐᓇᖅᑐᖃᖏᒃᑲᓗᐊᕐᒪᖔᑕ ᐃᓅᓯᕐᒧᑦ ᐱᖁᑎᓄᓪᓗ; 

 (5) ᑎᑎᕋᕐᓯᒪᔪᖓ 3(e) ᐲᖅᑕᐅᓪᓗᓂ. 
 

(6) ᖃᓗᓈᑎᑑᖓᔪᖅ ᑎᑎᕋᖅᑕᐅᓯᒪᓂᖓᓂ 3(ᒋ) ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᓂ 
ᐅᖃᐅᓯᕐᑕᖓ 3(ᒥ)(iii) ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᓂ “ᐋᖅᑭᓱᕐᑕᐅᔪᑎᖓ” 
ᐊᓯᔨᐅᑕᐅᑦᓗᓂ “ᐋᖅᑭᒃᓱᕐᑕᐅᔪᑎᖔᕐᓯᒪᑦᓗᓂ”. 
 

(7) ᐃᓚᒋᐊᕈᑕᐅᓯᒪᔪᖅ ᐃᓚᖓ 3(ᒥ)(v)-ᒥ ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ 
“ᐃᒡᓗᓕᐅᕐᕕᐅᔪᑦ ᐊᒻᒪ ᓴᓇᔭᐅᓯᒪᓂᖏᑦ ᐃᑭᑐᖃᓕᕐᕙᑦ ᐊᓂᕖᑦ ᐊᓯᖏᑦᓗ” ᐊᒻᒪᓗ 
ᐃᓇᖏᖅᑕᐅᓗᓂ ᐆᒧᖓ “ᓴᓇᓯᒪᔪᑦ, ᓇᔪᕐᑕᐅᔪᑦᓗ”. 
 
 (8) ᐃᓚᒋᐊᕈᓯᖓ ᐃᓚᖓ 3(ᒥ)(vi)-ᒥ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “ᐃᒡᓗᐃᑦ” 
ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ “ᓴᓇᔭᐅᓯᒪᔪᑦ ᓇᔪᒐᐅᔪᑦᓗ”. 
 
 (9) ᐃᓚᒋᐊᖅᓯᒪᔪᖅ ᐃᓚᖓ 3(ᒥ)(vi-ᒥ ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ ᐆᒧᖓᓗ 
ᐃᓇᖏᖅᑕᐅᑦᓗᓂ:  
 

(vii) ᐅᔾᔨᖅᓱᑦᑎᐊᕆᐊᓖᑦ ᐃᑭᓴᕋᐃᑦᑐᖃᖅᑕᐃᓕᖁᓪᓗᒍ 
ᐃᑭᓴᕋᐃᑦᑐᓪᓗᓴᐳᑎᔭᐅᓯᒪᔾᔪᑎᖃᕆᐊᓖᑦ ᐃᑭᓴᕋᐃᖏᑦᑐᒥᒃ 
ᓴᓇᔭᐅᔪᓂ ᐊᕿᒋᐊᖅᑕᐅᔪᓂᓗ ᐃᒡᓗᓂ ᐃᓚᒋᐊᖅᑕᐅᔪᓂᓗ 
ᓴᓇᔭᐅᓯᒪᔪᓂ, ᐃᒡᓗᒋᔭᐅᔪᓂᓘᓐᓃᑦ ᓇᖕᒥᓂᕆᔭᐅᔪᕐᓘᓐᓃᑦ. 

 
 (10) ᐃᓚᒋᐊᖅᓯᒪᔪᖅ ᐃᓚᖓ 3(ᓂ) ᐋᖅᑭᒋᐊᕐᑕᐅᔪᖅ ᐲᖅᑕᐅᑦᓗᓂ “ᖃᑦᑎᕆᔨᒃᑯᑦ 
ᐸᐸᑦᑎᓂᕐᒥᒃ ᐃᓕᓐᓂᐊᖅᑎᒍᑕᐅᓪᓗᑎᒃ ᑲᑎᒪᑦᑕᖅᑎᑕᐅᓂᒃᑯᑦ, ᑎᑎᖃᖁᑎᒋᔭᐅᔪᑦ, 
ᑕᑯᒃᓴᐅᑎᑕᐅᔪᑦ, ᓇᓚᐅᑏᑦ, ᐊᐅᓚᑕᐅᔪᓐᓇᕐᑐᑦ ᐊᑦᔩᑦ ᐅᕙᓘᓐᓃᑦ ᐊᓯᖏᑦ ᐱᔪᒥᓇᕐᓴᐅᑕᐅᓲᑦ 
ᖃᓄᑐᐃᓐᓇᖅ” ᐅᒧᖓᓗ ᐃᓇᖏᖅᑕᐅᓪᓗᓂ “ᖃᑦᑎᕆᔨᒃᑯᑦ ᐸᐸᑕᐅᓪᓗᑎᒃ ᐃᒪᓐᓇ 
ᐃᓕᓐᓂᐊᕐᓂᓕᕆᓂᖅ ᑭᒃᑯᓕᒫᓄᑦ ᐊᑕᔪᓄᑦ”. 
 
5. ᐃᓚᖓ 4 ᐲᖅᑕᐅᔪᖅ. 
 
6. ᐃᓚᖓ 5 ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 
 
ᐃᖅᑲᓇᐃᔮᒥᒍᑦ ᐊᔪᖏᓐᓂᖃᕐᓂᕐᒥᓄᑦ ᓄᓇᓕᖕᓂ ᐃᑲᔪᖅᑏᑦ 
5. (1) ᐅᑯᐊ ᓄᓇᓕᖕᓂ ᐃᖅᑲᓇᐃᔭᖅᑏᑦ ᓴᓇᔩᓪᓗᓐᓃᑦ, ᐃᖅᑲᓇᐃᔮᒥᒍᑦ ᐊᔪᙱᓐᓂᕐᒥᓄᑦ, 
ᓄᓇᓕᖕᓂ ᐃᑲᔪᖅᑎᒋᔭᐅᓴᐅᑎᒋᓚᖓᔪᑦ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ, ᐊᒻᒪᓗ, 
ᐱᓕᕆᐊᖃᕆᐊᓖᑦ ᐊᑐᐊᖅᓯᓗᑎᒃ ᑎᓕᔭᐅᓯᒪᔾᔪᑎᖏᓐᓂᒃ ᖃᑦᑎᕆᔩᑦ ᐊᖓᔪᖅᑳᖓᓐᓄᑦ, 
ᑲᒪᔨᐅᒋᐊᖃᖅᑐᑦ ᑲᒪᒋᔭᐅᒋᐊᓕᖕᓂᒃ ᑲᔪᓯᑎᑕᐅᒋᐊᓕᖕᓂᓗ ᐱᔪᓐᓇᐅᑎᒋᔭᐅᔪᓂᒃ ᖃᑦᑎᕆᔨᒃᑯᑦ 
ᐊᖓᔪᖅᑳᖓᑕ ᓄᓇᓕᖕᓂ ᐃᑲᔪᖅᑎᖏᓐᓄᑦ ᐊᑐᐊᕐᓗᒍ ᑖᓐᓇ ᐱᖁᔭᖅ ᐱᖁᔭᕋᓛᖏᓪᓗ: 

(ᐃ) ᓄᓇᓕᖓᓂ ᑕᕝᕙᓂ ᖃᑦᑎᕆᔩᑦ ᐱᒋᐊᖅᑎᑕᐅᓯᒪᒃᐸᑕ, ᐊᖓᔪᖅᑳᖓᑦ 
ᑭᒡᒐᖓ ᐃᓇᖏᖅᓯᓯᒪᓚᖓᔪᑦ ᖃᑦᑎᕆᔨᒃᑯᑦ ᐊᖓᔪᖅᑳᖓᓂᒃ 
ᓄᓇᓕᖓᓂ; 

(ᐱ) ᓇᓕᐊᖕᓂᑐᐃᓐᓇᖅ ᓄᓇᓕᖕᓂ ᖃᑦᑎᕆᔨᖃᖏᑦᑐᓂ, ᐊᖓᔪᖅᑳᖓᑦ 
ᓄᓇᓕᓕᕆᔨᒃᑯᑦ ᐊᐅᓚᑦᑎᔨᖓᑕ ᑎᒃᑯᐊᖅᑕᐅᓯᒪᔪᖅ ᐊᑖᓂ 
ᓄᓇᓕᐸᐅᔭᓄᑦ, ᓄᓇᓕᒡᔪᐊᓄᑦ ᓄᓇᓕᓪᓚᑐᕐᓄᓪᓗᑦ ᐱᖁᔭᖓᑕ 
ᕼᐋᒻᓚᒃᑯᑦ ᐱᖁᔭᖓᑕᓘᓐᓃᑦ. 

 
ᑐᓴᖅᑎᑕᐅᒋᐊᓕᒃ ᖃᑦᑎᕆᔩᑦ ᐊᖓᔪᖅᑳᖓ 
 (2) ᑖᒃᑯᐊ ᓄᓇᓖᑦ ᑲᑎᒪᔨᖏᑦ ᑐᓴᖅᑎᑦᑎᓴᐅᑎᒋᒋᐊᓖᑦ ᖃᑦᑎᕆᔨᒃᑯᑦ ᐊᖓᔪᖅᑳᖓᓂᒃ 
ᑕᒪᐃᓐᓂᒃ ᐊᑎᖏᓐᓂᒃ, ᑐᕌᕐᕕᖏᓐᓂᓗ ᐃᖅᑲᓇᐃᔮᖏᓐᓂᓗ ᑭᒃᑯᑐᐃᓐᓇᓂᒃ ᐃᖅᑲᓇᐃᔮᒥᒍᑦ 
ᐊᔪᖏᓐᓂᕐᒥᓄᑦ ᑲᒪᔨᑎᑕᐅᔪᓂᒃ ᐅᕝᕙᓘᓐᓃᑦ ᓄᓇᓕᖕᓂ ᐃᑲᔪᖅᑎᐅᓕᖅᑎᑕᐅᔪᓂᒃ 
ᖃᑦᑎᕆᔨᒃᑯᓐᓄᑦ. 
 
ᑕᐃᔭᐅᔾᔪᓯᖏᑦ ᐊᓯᖏᓐᓂᒃ ᓄᓇᓕᖕᓂ ᐃᑲᔪᖅᑎᐅᓂᐊᖅᑐᓂᒃ 
 (3) ᖃᑦᑎᕆᔩᑦ ᐊᖓᔪᖅᑳᖓ ᐃᒪᐃᓕᐅᕈᓐᓇᖅᑐᖅ, ᐊᖏᖅᑕᐅᓗᓂ ᓄᓇᓖᑦ 
ᑲᑎᒪᔨᖏᓐᓄᑦ, ᑕᐃᓯᒍᓐᓇᖅᑐᖅ ᓄᓇᓕᖓᑕ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ 
ᐃᖅᑲᓇᐃᔭᖅᑎᒃᓴᖏᓐᓂᒃ ᐃᓕᓴᖅᓯᒪᓂᖓᓂᖏ ᓈᒻᒪᓈᖅᓯᒃᐸᑦ ᐃᓅᓯᕐᒥᒍᑦ 
ᖃᐅᔨᒪᓂᖓᓂᓘᓐᓃᑦ ᓄᓇᓕᖓᓂ ᖃᑦᑎᕆᔨᒃᑯᓐᓄᑦ ᐃᑲᔪᖅᑎᐅᒍᓐᓇᖅᑐᒥᒃ, ᐃᒪᐃᓕᐅᕆᐊᓕᒃ, 
ᐊᑐᐊᖅᓯᓗᓂ ᑎᓕᔭᐅᓯᒪᔾᔪᑎᒥᓂᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ, ᑲᒪᔨᐅᒋᐊᓕᒃ ᑲᒪᒋᔭᐅᓲᓂᒃ 
ᑲᔪᓯᑎᑦᑎᔨᐅᓗᓂ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐱᔪᓐᓇᐅᑎᖏᓐᓂᒃ ᓄᓇᓕᖕᓂ ᐃᑲᔪᖅᑎᒧᑦ 
ᐱᔪᓐᓇᐅᑎᑖᕆᔭᐅᓗᑎᒃ ᐊᑐᐊᕐᓗᒍ ᑖᓐᓇ ᐱᖁᔭᖅ ᐱᖁᔭᕋᓛᖏᓪᓗ. 
 
ᑎᒃᑯᐊᕐᑕᐅᓂᖏᑦ ᓄᓇᓕᖕᒥᐅᑕᐅᔪᑦ ᐃᑲᔪᖅᑏᑦ ᓄᓇᓕᐅᑉ ᓯᓚᑖᓂ ᑲᒪᔨᐅᖁᔭᐅᓪᓗᓂ 
 (4) ᑕᒪᑐᒪᓂ ᓄᓇᓕᐅᑉ ᓯᓚᑖᓂ, ᖃᑦᑎᕆᔨᒃᑯᑦ ᐊᖓᔪᖅᑳᖓ ᑕᐃᓯᒍᓐᓇᖅᑐᖅ 
ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᓄᓇᓕᖕᓂ ᐃᑲᔪᖅᑎᒃᓴᒥᓂᒃ, ᐃᒪᐃᓕᐅᖃᑦᑕᕆᐊᓕᖕᒥᒃ 
ᐊᑐᐊᖅᓯᓗᓂ ᑎᓕᔭᐅᓯᒪᔾᔪᑎᒋᔭᒥᓂᒃ ᖃᑦᑎᕆᔨᒃᑯᑦ ᐊᖓᔪᖅᑳᖓ, ᑲᒪᔨᐅᒋᐊᓕᒃ 
ᐱᓕᕆᐊᕆᒋᐊᓕᖏᓐᓂᒃ ᑲᔪᓯᑎᒋᐊᓕᖏᓐᓂᓗ ᐱᔪᓐᓇᐅᑎᒋᔭᒥᓂ ᑎᓕᔭᐅᓯᒪᔾᔪᑎᒥᓂᓗ 
ᖃᑦᑎᕆᔨᒧᑦ ᓇᓗᓇᐃᔭᖅᑕᐅᓯᒪᔪᓂᒃ ᐊᑐᐊᕐᓗᒍ ᑖᓐᓇ ᐱᖁᔭᖅ ᐱᖁᔭᕋᓛᖏᓪᓗ. 
 
ᑲᒪᔨᐅᕝᕕᐊ 
 (5) ᓄᓇᓕᖕᓂ ᐃᑲᔪᖅᑎ ᑲᒪᔨᐅᕝᕕᖃᖅᑐᖅ ᐅᑯᓇᓂ 

(ᐃ) ᐃᖅᑲᓇᐃᔮᒥᒍᑦ ᐊᔪᖏᓐᓂᖃᕐᓂᕐᒥᓄᑦ ᓄᓇᓕᖕᓂ ᐃᑲᔪᖅᑏᑦ ᐊᑖᓂ 
ᐃᓚᒃᑲᓐᓂᖓ (1), ᓄᓇᓕᐅᑉ ᐃᓗᐊᓂ; ᐅᕝᕙᓘᓐᓃᑦ 

(ᐱ) ᖃᖓᑐᐃᓐᓇᖅ ᑕᐃᔭᐅᓯᒪᔪᖅ ᐊᑖᓂ ᐃᓚᒃᑲᓐᓂᖓ (3) ᓄᓇᓕᐅᑉ 
ᐃᓗᐊᓂ; ᐅᕝᕙᓘᓐᓃ 

(ᑎ) ᑦᑲᒪᔨᐅᖁᔭᐅᓪᓗᓂ ᐊᑖᓂ ᐃᓚᒃᑲᓐᓂᖓ (4), ᑕᒪᑐᒪᓂ ᓄᓇᒥ 
ᓇᓗᓇᐃᔭᖅᑕᐅᓯᒪᔪᒥ ᑕᐃᔭᐅᔾᔪᑎᖓᓂ. 

ᐳᑭᖅᑕᓕᒃᑯᑦ 
 (6) ᐳᑭᖅᑕᓕᒃᑯᑦ ᑲᓇᑕᒥ ᑯᐃ ᐳᑭᖅᑕᓕᖁᑎᖏᓐᓂ ᓄᓇᕗᒦᓐᓂᕐᒥᓂ ᑕᐃᒪᖓᓂ 
ᖃᑦᑎᕆᔨᒃᑯᑦ ᒪᓕᒐᖓᓂ ᐱᔪᓐᓇᐅᑎᖏᓐᓂᒃ ᑎᒍᒥᐊᖅᑎᑕᐅᓚᖓᔪᑦ ᖃᑦᑎᕆᔨᒃᑯᓐᓂ ᓄᓇᓕᖕᓂ 
ᐃᑲᔪᖅᑏᑦ ᖃᑦᑎᕆᔨᒧᑦ ᐱᓕᕆᐊᖏᓐᓂᒃ ᑖᓐᓇ ᐱᖁᔭᖅ ᐊᑐᐊᕐᓗᒍ ᐱᖁᔭᕋᓛᖏᓪᓗ. 

 
ᕿᒥᕐᕈᔭᐅᓂᖏᑦ ᖃᓄᐃᑦᑑᓂᖏᑦ ᓴᓇᔭᐅᓂᐊᖅᑐᑦ 

 
ᑐᓂᔭᐅᓂᖏᑦ ᖃᓄᐃᑦᑑᓂᖏᑦ ᓴᓇᔭᐅᓂᐊᖅᑐᑦ 
5.1. (1) ᓇᖕᒥᓂᖃᖅᑐᖅ ᑎᓕᓯᒪᔭᖓᓘᓐᓃᑦ ᐊᖏᕐᕋᖃᖅᑐᖅ ᓴᓇᔭᐅᓯᒪᔪᒥᒃ ᐃᒡᓗᕐᔪᐊᒥᒃ 
ᓴᓇᔭᐅᓂᐊᖅᑐᒥᒃᓘᓐᓃᑦ, ᐋᕿᒋᐊᖅᑕᐅᓂᐊᖅᑐᒥᒃ ᓄᑖᖑᕆᐊᖅᑎᑕᐅᔪᒥᒃ ᖃᓄᑐᐃᓐᓇᖅ 
ᓴᓇᔭᐅᒋᐊᓪᓚᒃᑲᓐᓂᖅᑐᒥᒃ ᐃᒪᐃᓕᐅᕆᐊᓕᒃ, ᑭᓯᐊᓂ ᑖᓐᓇ ᓴᓇᔭᐅᓂᐊᖅᑐᖅ 
ᐆᒃᑐᕋᐅᑎᖃᖅᐸᒌᖅᐸᑦ, ᑐᓂᓯᒋᐊᓕᒃ ᐊᔾᔨᖏᓐᓂᒃ ᓴᓇᔭᐅᓂᐊᖅᑐᓄᑦ ᐸᕐᓇᐃᔾᔪᑕᐅᓯᒪᔪᓂᒃ 
ᖃᑦᑎᕆᔨᑯᑦ ᐊᖓᔪᖅᑳᖓᓄᑦ. 
 
ᖃᐅᔨᓴᖅᑕᐅᔪᑦ ᐸᕐᓇᒃᑕᐅᓯᒪᔪᑦ ᐊᑐᐊᖅᑕᐅᒋᐊᓖᓪᓗ 
 (2) ᖃᑦᑎᕆᔨᒃᑯᑦ ᐊᖓᔪᖅᑳᖓᑦ ᐃᒪᐃᓕᐅᕆᐊᓕᒃ 

(ᐃ) ᕿᒥᕈᖃᑦᑕᕐᓗᓂ ᐸᕐᓇᖅᑕᐅᓯᒪᔪᓂᒃ ᐊᑐᐊᖅᑕᐅᒋᐊᓕᖕᓂᒃ ᑐᓂᔭᐅᔪᓂᒃ; 
(ᐱ) ᐅᖃᐅᔾᔪᐃᕙᓗᓂ ᐊᑐᐊᖅᑕᐅᒋᐊᓕᖕᓂᒃ ᐊᑐᓕᖅᑎᑕᐅᖁᔨᕙᓗᓂ 

ᖃᓄᑐᐃᓐᓇᖅ ᐋᕿᒋᐊᖅᑕᐅᒋᐊᓕᖕᓂᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ 
ᐱᒋᐊᖃᕋᓱᒋᔭᐅᔪᓂᒃ ᐱᑕᖃᕆᐊᖃᓪᓗᑐᖅᑐᓂᓗ;  

(ᑎ) ᑐᓂᓯᓗᓂ ᑎᑎᕋᖅᓯᒪᔪᑎᒍᑦ ᐊᑐᓕᖅᑎᑕᐅᖁᔭᒥᓂᒃ ᑭᒃᑯᑐᐃᓐᓇᓄᑦ 
ᓴᓇᔪᒪᔭᒥᓂᒃ ᑐᓂᓯᓯᒪᔪᓄᑦ ᐊᑐᐊᖅᑕᐅᒋᐊᓕᖕᓂᒃ 
ᐱᕕᒃᓴᖃᑦᓯᐊᕐᑎᑕᐅᓗᓂ; ᐊᒻᒪᓗ 

(ᑭ) ᑐᓂᓯᓗᓂ ᑎᑎᕋᖅᓯᒪᔪᑎᒍᑦ ᐊᔾᔨᖓᓂᒃ ᐃᓱᒪᒋᔭᒥ ᑎᑎᕋᖅᑕᖓᓂᒃ 
ᐊᑐᓕᖅᑎᑕᐅᖁᔭᒥᓗ ᓄᓇᓖᑦ ᑲᑎᒪᔨᖏᓐᓄᑦ ᑕᒪᑐᒧᖓ 
ᓴᓇᔭᐅᓂᐊᖅᑐᒧᑦ. 

 
ᐱᔭᐅᒋᐊᖃᙱᑦᑐᑦ 
 (3) ᖃᖓᑐᐃᓐᓇᖅ ᐸᕐᓇᐃᔪᑕᐅᓯᒪᔪᓂᒃ ᐊᑐᐊᒐᓂᓗ ᒪᓕᒃᑕᐅᖁᔨᓪᓗᓂ 
ᓴᓇᔭᐅᓂᐊᖅᑐᓂ ᐃᒡᓗᒋᔭᐅᔪᓂᓘᓐᓃᑦ ᑐᓂᔭᐅᓯᒪᔪᓂᓗ, ᑭᓇᑐᐃᓐᓇᖅ ᓴᓇᓯᒋᐊᕈᓐᓇᔮᙱᑦᑐᖅ, 
ᐋᕿᒋᐊᖅᓯᔪᓐᓇᔮᙱᑦᑐᕐᓗ ᓴᓇᔭᒃᓴᒥᒃ ᐃᒡᓗᕐᔪᐊᒥᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ 
ᕿᒥᕈᔭᐅᓚᐅᙱᓐᓂᖓᓂ ᐱᐊᓂᓚᐅᙱᓐᓂᖓᓂᓗ ᖃᐅᔨᓴᖅᑕᐅᒋᐊᓕᖕᓂᒃ ᐸᕐᓇᐃᔾᔪᑕᐅᓯᒪᔪᓂᒃ 
ᐊᒻᒪᓗ ᐊᑐᐊᖅᑕᐅᒋᐊᓕᖕᓂᒃ ᐊᒻᒪᓗ ᑐᓂᓯᓚᐅᙱᓐᓂᖓᓂ ᑎᑎᕋᖅᓯᒪᔪᒥᒃ ᑕᒪᑐᒧᖓ 
ᑭᐅᓯᔾᔪᑎᖓᓂᒃ ᑖᑦᓱᒧᖓ ᑭᓇᑐᐃᓐᓇᕐᒧᑦ ᑐᓂᓯᓚᐅᖅᑐᒥᒃ ᖃᓄᐃᑦᑑᓂᖏᑦ ᓴᓇᔭᐅᓂᐊᖅᑐᓂᒃ. 
 
7. ᑕᐃᔭᐅᔾᔪᓯᐊ ᓯᕗᓂᖓᓂ ᐃᓚᖓ 6 ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ “ᐋᓐᓂᖅᑕᐅᔪᑦ” 
ᐊᒻᒪᓗ ᐃᓇᖏᖅᑕᐅᓪᓗᓂ “ᖃᐅᔨᓴᕈᑏᑦ”. 



ᒪᓕᒐᖅ ᐋᕿᒋᐊᕈᑕᐅᔪᖅ ᖃᑦᑎᕆᔩᑦ ᐱᖁᔭᖓᓄᑦ 

8. ᐅᑯᐊ ᐃᓚᐅᓕᑎᔭᐅᔪᑦ ᑕᐃᔭᐅᔾᔪᓯᐊᑕ “ᖃᐅᔨᓴᖅᑕᐅᔪᑦ, ᖃᐅᔨᓴᕐᓃᑦ ᐊᒻᒪᓗ 
ᐅᓂᒃᑳᓕᐅᕐᓃᑦ ᐃᑯᐊᓪᓚᓚᐅᖅᑐᓂᒃ”: 
 
ᖃᐅᔨᓴᖅᑕᐅᔪᑦ ᓄᓇᓕᖕᓂ ᐃᑲᔪᖅᑎᒧᑦ 
5.2 (1) ᓄᓇᓕᖕᓂ ᐃᑲᔪᖅᑎ ᖃᐅᔨᓴᖃᑦᑕᕆᐊᓕᒃ ᐅᕝᕙᓘᓐᓃᑦ ᖃᐅᔨᓴᑎᑕᐅᑎᑦᑎᒋᐊᓕᒃ, 
ᑕᒪᐃᓐᓂᒃ, ᐱᔭᐅᒋᐊᓕᖕᓂᒃ, ᐱᒋᐊᖓᕈᓯᕕᓂᖏᓐᓂᓗ ᑭᓱᒧᑦ ᖃᓄᕐᓗ ᐱᓚᐅᕐᓂᖏᓐᓂᒃ 
ᐃᑭᑦᑐᖃᖅᑎᓪᓗᒍ ᑕᒫᓂ ᑲᒪᔨᐅᕝᕕᒋᔭᖓᓂ ᓇᔪᖅᑕᖓᓂᓗ. 
 
ᐸᓚᐃᖅᓯᓗᓂ ᑕᒪᑐᒥᖓ 
 (2) ᖃᖓᑐᐃᓐᓇᖅ ᓄᓇᓕᖕᓂ ᐃᑲᔪᖅᑎ ᖃᐅᔨᓐᓂᖅᐸᑦ ᐱᔮᕆᔪᒧᑦ ᐃᑭᑕᐅᔪᖃᕐᓂᖅᐸᑦ 
ᐱᔮᕆᔪᒧᑦ, ᓄᓇᓕᖕᓂ ᐃᑲᔪᖅᑎ ᑕᒪᑐᒪᓂᓴᐅᑎᒋ ᐸᓚᐃᖅᓯᒋᐊᓕᒃ ᐅᐸᒃᑕᐅᒋᐊᖃᙱᑦᑐᒥᒃ 
ᐊᒻᒪᓗ ᑐᓴᖅᑎᑦᑎᓗᓂ ᖃᑦᑎᕆᔨᒃᑯᑦ ᐊᖓᔪᖅᑳᖓᓂᒃ ᐃᓱᒪᒋᔭᒥᓂᒃ ᓱᓕᔪᕆᔭᒥᓂᓗ. 
 
ᑎᑎᕋᖅᓯᒪᔪᖅ ᐅᓂᒃᑳᖅ 
 (3) ᓄᓇᓕᖕᓂ ᐃᑲᔪᖅᑎ ᐃᒪᐃᓕᐅᕆᐊᓕᒃ, ᑕᒪᑐᒪᓂᓴᐅᑎᒋ ᖃᐅᔨᓴᕆᐊᖅᑐᐊᓪᓚᐅᕐᓗᓂ 
ᐊᑐᐊᕐᓗᒍ ᐃᓚᒃᑲᓐᓂᖓ (1), ᑐᓂᓯᒋᐊᓕᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᑎᑎᕋᖅᓯᒪᔪᒥᒃ 
ᐅᓂᒃᑳᒥᒃ ᓱᓕᔪᓂᒃ ᐱᕙᓪᓕᐊᔪᕕᓂᕐᓂᒃ, ᐱᒋᐊᖓᓚᐅᕈᓯᖓᓂᑦ ᑭᓱᓄᓪᓗ ᐊᐅᓚᑕᐅᓚᐅᕐᓂᖏᑦ 
ᐃᑭᑦᑎᔪᖃᓚᐅᖅᑎᓪᓗᒍ, ᐊᒻᒪᓗ ᐊᓯᒐᓚᖏᓐᓂ ᑐᓴᖅᑕᐅᒋᐊᓕᖕᓂᒃ ᐅᓂᒃᑳᕐᓗᓂ 
ᐱᔭᐅᒋᐊᖃᖅᑐᓂᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ. 
 
ᐅᓂᒃᑳᑦ ᑐᖁᔪᖃᕐᓂᖅᐸᑦ ᐋᓐᓂᖅᑐᖃᕐᓂᖅᐸᓪᓘᓐᓃᑦ 
5.3. ᓄᓇᓕᖕᓂ ᐃᑲᔪᖅᑎ ᐃᒪᐃᓕᐅᕆᐊᓕᒃ 

(ᐃ) ᑕᒪᑐᒪᓂᓴᐅᑎᒋ ᐅᓂᒃᑳᓕᐅᕆᐊᓕᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ 
ᑐᖁᔪᖃᕐᓂᖅᐸᑦ ᐃᑭᑦᑐᖃᖅᑎᓪᓗᒍ; ᐊᒻᒪᓗ 

(ᐱ) ᐅᓂᒃᑳᕆᐊᓕᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᐋᓐᓂᖅᑐᖃᕐᓂᖅᐸᑦ 
ᐃᑭᑦᑐᒧᑦ, ᑕᒪᑐᒪᓂ ᐃᑲᕋᓂ 24-ᓂ ᐱᑲᒻᒪᒃᑐᖃᓚᐅᖅᑎᓪᓗᒍ. 

 
ᖃᐅᔨᓴᖅᑕᐅᔪᑦ ᖃᑦᑎᕆᔩᑦ ᐊᖓᔪᖅᑳᖓᑕ ᐃᑲᔪᖅᑎᖓᓄᑦ 
5.4. ᓱᓕᒃᑲᓐᓂᖅ ᖃᐅᔨᓴᖅᑕᐅᒃᑲᓐᓂᕈᓐᓇᖅᑐᖅ ᓄᓇᓕᖕᓂ ᐃᑲᔪᖅᑎᒧᑦ ᐊᑐᐊᕐᓗᒍ 
ᐃᓚᖓ 5.2, ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᖓᓄᑦ ᖃᐅᔨᓴᖅᑕᐅᒃᑲᓐᓂᕈᓐᓇᖅᑐᖅ ᓱᖕᒪᑦ 
ᐃᑭᓚᐅᕐᓂᖓᓂᒃ, ᐱᒋᐊᖓᕈᓯᖓᓂ ᖃᓄᕐᓗ ᐱᕙᓪᓕᐊᑎᑕᐅᓚᐅᕐᓂᖏᓐᓂᒃ ᐃᑭᑦᑐᑦ. 
 
ᖃᐅᔨᓴᖅᑏᑦ ᐅᓂᒃᑳᖓ 
 (2) ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᖓ ᐃᒪᐃᓕᐅᕆᐊᓕᒃ, ᑕᒪᑐᒪᓂ 
ᐱᕝᕕᒃᓴᖃᕐᓂᕐᒥᓂ ᖃᐅᔨᓴᕆᐊᖅᑐᖅᓯᒪᓚᐅᖅᖢᓂ ᐊᑐᐊᕐᓗᒍ ᐃᓚᒃᑲᓐᓂᖓ (1), ᓇᒃᓯᐅᔾᔨᒋᐊᓕᒃ 
ᐅᓂᒃᑳᒥᒃ ᑎᑎᕋᖅᓯᒪᔪᒃᑯᑦ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᖃᐅᔨᓴᕈᑎᒋᓚᐅᖅᑕᒥᓂᒃ. 



ᒪᓕᒐᖅ ᐋᕿᒋᐊᕈᑕᐅᔪᖅ ᖃᑦᑎᕆᔩᑦ ᐱᖁᔭᖓᓄᑦ 

9. (1) ᐃᓚᒃᑲᓐᓂᖓ 6(1) ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 
 
ᐱᔪᓐᓇᐅᑎᖓ ᐃᓯᕈᓐᓇᐅᑎ 
6. (1) ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᖓ ᐅᕝᕙᓘᓐᓃᑦ ᓄᓇᓕᖕᓂ ᐃᑲᔪᖅᑎᖓ, 
ᖃᐅᔨᓴᕐᓗᓂ ᐃᑭᑦᑐᕕᓂᕐᒥᒃ, ᐃᓯᕈᓐᓇᖅᑐᖅ ᕿᒥᕈᒋᐊᖅᑐᕐᓗᓂ ᓴᓇᔭᐅᓯᒪᔪᓄᑦ, ᐃᒡᓗᕐᔪᐊᓄᓪᓗ 
ᐱᖁᑎᒋᔭᐅᔪᓄᓪᓗ ᐃᑭᑦᑐᖃᖅᑎᓪᓗᒍ ᐅᕝᕙᓘᓐᓃᑦ ᐱᕙᓪᓕᐊᑎᑕᐅᔪᓄᑦ ᐃᑭᑦᑐᒧᑦ, ᐅᕝᕙᓘᓐᓃᑦ 
ᖃᓂᒋᔭᖏᓐᓃᑦᑐᓄᑦ ᓴᓇᔭᐅᓯᒪᔪᑦ, ᐃᒡᓗᓄᑦ ᐱᖁᑎᒋᔭᐅᔪᓄᓪᓘᓐᓃᑦ. 
 

(2) ᐋᖅᑭᒋᐊᖅᑕᐅᔪᖅ ᐲᖅᑕᐅᓪᓗᓂ “ᓴᓇᔭᐅᓯᒪᔪᑦ ᐃᒡᓗᒋᔭᐅᔪᓪᓘᓐᓃᑦ” 
ᓇᒥᑐᐃᓐᓇᖅ ᑕᑯᒃᓴᐅᔭᕌᖓᑦ ᐃᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ “ᓴᓇᔭᐅᓯᒪᔪᑦ, ᐃᒡᓗᒋᔭᐅᔪᑦ 
ᐱᖁᔭᒋᔭᐅᔪᓪᓘᓐᓃᑦ”. 
 
 (3) ᑖᓐᓇ ᒪᓕᒐᐅᑉ ᐃᓚᒃᑲᓐᓂᖓ 6(2) ᓯᕗᓂᖓᓃᑦᑐᒥ ᑎᑎᕋᖅᓯᒪᔪᖅ (ᐃ) 
ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 
 
ᐱᔪᓐᓇᐅᑏᑦ ᐃᓯᕈᓇᕐᓂᕐᒧᑦ  

(2) ᑕᒪᑐᒪᓂ ᖃᐅᔨᓴᖅᑕᐅᑎᓪᓗᒍ ᐃᑭᑦᑐᕕᓂᖅ, ᖃᑦᑎᕆᔨᒃᑯᑦ ᐊᖓᔪᖅᑳᖓᑕ 
ᐃᑲᔪᖅᑎᖓ ᓄᓇᓕᖕᓂᓗ ᖃᑦᑎᕆᔨᒃᑯᑦ ᐃᑲᔪᖅᑎᖏᑦ ᐃᒪᐃᓕᐅᕈᓐᓇᖅᑐᑦ 
 
 (4)ᑎᑎᕋᖅᓯᒪᔪᖅ 6(2)(ᑎ) ᐋᕿᒋᐊᖅᑕᐅᔪᖅ ᐃᓚᔭᐅᓪᓗᓂ ᐆᒥᖓ 
“ᐱᕙᓪᓕᐊᓂᕆᔭᖏᑦ ᐅᕝᕙᓘᓐᓃᑦ ᐱᕙᓪᓕᐊᓂᕆᓚᐅᖅᑕᖏᑦ” ᑭᖑᓂᖓᒍᑦ “ᐃᑭᑦᑐᑦ”. 
 
10. ᐃᓚᖓ 7 ᐲᖅᑕᐅᔪᖅ. 
 
11. (1) ᐃᓚᒃᑲᓐᓂᖓ 8(1) ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 
 
ᖃᐅᔨᓴᕐᓃᑦ 
8. (1) ᖃᑦᑎᕆᔨᒃᑯᑦ ᐊᖓᔪᖅᑳᖓ, ᐃᑲᔪᖅᑎᖓᓗ, ᐅᕝᕙᓘᓐᓃᑦ ᑭᓇᑐᐃᓐᓇᖅ 
ᑕᐃᔭᐅᓯᒪᔪᖅ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᐊᖏᖅᑕᐅᓪᓗᓂ ᒥᓂᔅᑕᒧᑦ, 
ᖃᐅᔨᓴᕆᐊᖅᑐᕈᓐᓇᖅᑐᖅ ᓱᖕᒪᑦ ᐃᑭᑦᑐᖃᓚᐅᕆᐊᖓᓂᒃ, ᐱᒋᐊᖓᕈᑕᐅᔪᕕᓂᕐᓂᒃ ᐊᒻᒪᓗ 
ᖃᓄᖅ ᐃᑭᑎᑕᐅᓂᑰᖕᒪᖔᑕ, ᐋᓐᓂᖅᑐᖃᕐᓂᖅᑎᓪᓗᒍ ᑐᖁᔪᖃᕐᓂᖅᑎᓪᓗᒍᓘᓐᓃᑦ 
ᐊᓯᐅᔨᔪᖃᖅᑎᓪᓗᒍ ᓱᕈᔪᐃᔪᖃᖅᑎᓪᓗᒍᓘᓐᓃᑦ ᐱᖁᑎᒋᔭᐅᔪᓂᒃ. 
 
 (2) ᐃᓚᒃᑲᓐᓂᖓ 8(3) ᐋᕿᒋᐊᖅᑕᐅᔪᖅ ᐃᒫᒃ 

(ᐃ) ᐲᖅᑕᐅᓪᓗᓂ “made” ᖃᓪᓗᓈᑎᑐᑦ ᑎᑎᕋᖅᑕᐅᓯᒪᓂᖓᓂ ᐊᒻᒪᓗ 
ᐃᓇᖏᖅᑕᐅᓪᓗᓂ “conducted”; ᐊᒻᒪᓗ 

(ᐱ) ᐲᖅᑕᐅᓪᓗᓂ “ᑕᐃᑲᖓᑦ ᖃᐅᔨᓴᖅᑕᐅᕝᕕᒋᔭᖓᓂᑦ”. 
 

 (3) ᐃᓚᒃᑲᓐᓂᖓ 8(4) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ “ᖃᐅᔨᓴᖅᑕᐅᔪᖅ” ᐊᒻᒪᓗ 
ᐃᓇᖏᖅᑕᐅᓪᓗᓂ “ᐊᐱᖅᑯᑕᐅᔪᖅ”. 
 



ᒪᓕᒐᖅ ᐋᕿᒋᐊᕈᑕᐅᔪᖅ ᖃᑦᑎᕆᔩᑦ ᐱᖁᔭᖓᓄᑦ 

S.Nu. 2006,c.8 9

12. ᐃᓚᖓ 9 ᐲᖅᑕᐅᔪᖅ. 
 
13. (1) ᐃᓚᒃᑲᓐᓂᖓ 10(1) ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 
 
ᓇᓪᓕᐅᒃᑯᒫᓕᕆᔨᐅᑉ ᐅᓂᒃᑳᖓ 
10. (1) ᑕᒪᐃᑕ ᐃᑭᑦᑐᖃᑐᐃᓐᓇᕆᐊᖃᕐᓂᖓᓄᑦ ᓇᓪᓕᐊᒃᑯᒫᓕᕆᔩᑦ ᑎᒥᖁᑎᖏᑦ 
ᑲᒻᐸᓂᖏᓪᓗ ᐱᓕᕆᐊᖃᖅᑐᑦ ᓄᓇᕗᒥ ᐃᒪᐃᓕᐅᕆᐊᓖᑦ ᑕᖅᑭᑕᒫᑦ ᑐᓂᓯᒋᐊᓖᑦ ᖃᑦᑎᕆᔨᒃᑯᑦ 
ᐊᖓᔪᖅᑳᖓᓄᑦ ᑐᒃᓯᕋᐅᑕᐅᔪᕕᓂᕐᓂᒃ ᐃᑭᑦᑐᖃᕐᓂᖅᑎᓪᓗᒍ ᓇᓪᓕᐅᒃᑯᒫᖃᖅᑐᓄᑦ 
ᐊᑐᐊᖅᑕᐅᒋᐊᓕᖕᓂᒃ ᑐᓂᔭᐅᓲᓂᒃ ᑖᒃᑯᓄᖓ, ᓇᓗᓇᐃᔭᐃᓗᑎᒃ ᐆᒃᑐᕈᑕᐅᑎᖃᖅᐸᖐᖅᑐᓂᒃ 
ᑐᓴᐅᒪᔭᐅᒋᐊᓕᖕᓂᒃ. 
 
 (2) ᐃᓚᒃᑲᓐᓂᖓ 10(2) ᐋᕿᒋᐊᖅᑕᐅᔪᖅ  

(ᐃ) ᐲᖅᑕᐅᓪᓗᓂ “ᐅᖃᐅᓯᖅ” ᐃᓚᖏᖅᑕᐅᓪᓗᓂ ᐆᒧᖓ “ᐅᓂᒃᑳᖅ”. 
(ᐱ) ᐲᖅᑕᐅᓗᓂ “ᓇᒃᓯᐅᔾᔨ” ᐃᓚᖏᖅᑕᐅᓗᓂ ᐆᒧᖓ “ᑐᓂᓯᒋᐊᓖᑦ”. 

 
 (3) ᐃᓚᒃᑲᓐᓂᖓ 10(3) ᐊᒻᒪᓗ (4) ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᓪᓗᓂ 
ᐅᑯᓄᖓ: 
 
ᓇᓪᓕᐅᒃᑯᒫᓂᒃ ᐋᕿᒃᓱᔨᐅᑉ ᐅᓂᒃᑳᖓ 

(3) ᑕᒪᐃᑕ ᑭᒃᑯᑐᐃᓐᓇᐃᑦ ᐋᕿᒃᓱᐃᔨᐅᖃᑦᑕᖅᑐᑦ ᑐᒃᓯᕋᐅᑎᓂᒃ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐱᖁᑎᒋᔭᐅᔪᓂᒃ ᐊᓯᐅᔨᔪᖃᕐᓂᖅᑎᓪᓗᒍ ᐃᑭᑦᑐᒧᑦ ᓄᓇᕗᒥ, ᑖᓐᓇ 
ᑭᒡᒐᖅᑐᖅᑎᖓᓘᓐᓃᑦ ᓇᓪᓕᐅᒃᑯᒫᖃᖅᑐᒧᑦ ᓇᓪᓕᐅᒃᑯᒫᓕᕆᔨᒧᓪᓘᓐᓃᑦ, ᐃᒪᐃᓕᐅᕆᐊᓕᒃ 
ᑐᓂᓯᒋᐊᓕᒃ ᐅᓂᒃᑳᒥᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᓇᓗᓇᐃᔭᐃᓗᓂ 
ᐆᒃᑐᕈᑕᐅᑎᖃᖅᐸᒌᖅᑐᓂᒃ. 
 
ᓇᓪᓕᐅᒃᑯᒫᓂᒃ ᐋᕿᒃᓱᐃᔨᐅᑉ ᓯᕗᓪᓕᖅᐹᒥ ᐅᓂᒃᑳᖓ 
 (4) ᖃᖓᑐᐃᓐᓇᖅ ᓇᓪᓕᐅᒃᑯᒫᓂᒃ ᐋᕿᒃᓱᐃᔨ ᓄᓇᕗᒥ ᖃᐅᔨᓴᖅᑎᓪᓗᒍ 
ᐃᑭᑦᑐᖃᖅᑎᓪᓗᒍ ᐱᖁᑏᖅᑕᐅᔪᖃᖅᑐᒥᒃ ᐃᓱᒪᒃᐸᑦ ᑖᓐᓇ ᐱᔮᕆᔪᒧᑦ ᐃᑭᑎᑕᐅᓚᐅᕆᐊᖓᓂᒃ, 
ᓇᓪᓕᐅᒃᑯᒫᓕᕆᔨ ᑐᓂᓯᒋᐊᓕᒃ ᐅᓂᒃᑳᒥᒃ ᑕᒪᑐᒪᓂ ᐃᑲᕋᓂ 48-ᓂ ᖃᑦᑎᕆᔨᒃᑯᑦ 
ᐊᖓᔪᖅᑳᖓᓄᑦ ᐆᒃᑐᕈᑕᐅᑎᖃᖅᐸᒌᖅᑐᓂᒃ ᑐᓴᖅᑕᐅᒋᐊᓕᖕᓂᒃ. 
 
14. ᑕᐃᔭᐅᔾᔪᓯᐊ ᑎᑎᕋᖅᓯᒪᔪᖅ ᓯᕗᓂᖓᓂ ᐃᓚᖓ 11 ᐊᒻᒪᓗ ᐃᓚᖓ 11 ᐲᖅᑕᐅᔪᑦ 
ᐊᒻᒪᓗ ᐅᑯᓂᖓ ᐃᓇᖏᑦᑕᐅᖔᖅᖢᓂ: 
 

ᖃᐅᔨᓴᖅᑕᐅᔪᑦ 
 
ᖃᐅᔨᓴᖅᑕᐅᔾᔪᑎᖏᑦ ᓴᓇᔭᐅᓯᒪᔪᑦ, ᐃᒡᓗᕐᔪᐊᓪᓗ ᐊᒻᒪᓗ ᓇᖕᒥᓂᕆᔭᐅᔪᑦ 
11. (1) ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᐊ ᐃᒪᐃᓕᐅᕈᓐᓇᖅᑐᖅ, 
ᐅᓐᓂᕐᓗᒃᓴᖅᑐᖃᖅᐸᑦ ᑭᒃᑯᑐᐃᓐᓇᓄᑦ ᑕᒪᒃᑯᓂᖓ ᐱᒃᑯᒥᒍᓱᒃᑐᓄᑦ, ᐅᕝᕙᓘᓐᓃᑦ 
ᐅᓐᓂᕐᓗᒃᓴᖅᑐᖃᖏᒃᑲᓗᐊᖅᑎᓪᓗᒍ ᖃᖓᑐᐃᓐᓇᖅ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᐊ 

ᐱᒋᐊᖃᕋᓱᒋᒍᓂ, ᐃᓯᕈᓐᓇᖅᑐᖅ ᐊᒻᒪᓗ ᖃᐅᔨᓴᕈᓐᓇᖅᑐᖅ ᓴᓇᔭᐅᓯᒪᔪᓂᒃ 
ᐱᖁᑎᒋᔭᐅᔪᓂᒡᓘᓐᓃᑦ ᕿᒥᕐᕈᓗᓂ ᐃᑭᑦᑐᖃᖅᐸᑦ ᐊᑦᑕᕐᓇᖅᑐᖃᔾᔭᐃᒃᑯᑎᓂᒃ. 
 
ᐃᓯᖅᑕᐅᔪᑦ ᖃᓂᒋᔭᖏᓐᓃᑦᑐᑦ ᓴᓇᔭᐅᓯᒪᔪᑦ, ᐃᒡᓗᐃᓪᓗ ᐊᒻᒪᓗ ᓇᖕᒥᓂᕆᔭᐅᔪᑦ 
 (2) ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᐊ ᐃᒪᐃᓕᐅᕈᓐᓇᖅᑐᖅ, ᐃᓯᕈᓐᓇᖅᑐᖅ 
ᖃᓂᒋᔭᖏᓐᓃᑦᑐᓄᑦ ᓴᓇᔭᐅᓯᒪᔪᓄᑦ ᐃᒡᓗᓄᑦ ᓇᖕᒥᓂᕆᔭᐅᔪᓄᓪᓘᓐᓃᑦ ᐃᓯᕆᐊᖃᕋᓱᒋᒍᓂ 
ᐊᐱᖅᓱᕆᐊᖅᑐᕐᓗᓂ ᖃᐅᔨᓴᕈᑎᒋᔭᒥᓂᒃ ᖃᐅᔨᓴᖅᑕᐅᒋᐊᓕᖕᓂᓗ. 
 
ᖃᖓ ᐃᓯᕈᓐᓇᖅᐸ 
 (3) ᐱᔪᓐᓇᐅᑎᓂ ᐊᑐᕐᓗᒍ ᖃᑦᑎᕆᔨᒃᑯᑦ ᑐᒡᓕᐊ ᐃᒡᓗᓄᑦ ᐃᓯᕈᓐᓇᖅᑐᖅ 
ᖃᐅᔨᓴᕆᐊᖅᑐᕐᓗᓂ ᓴᓇᔭᐅᓯᒪᔪᓂᒃ ᐃᒡᓗᕐᔪᐊᓂᓗ ᑎᑎᕋᖅᓯᒪᔪᒥᒃ ᐊᒻᒪᓗ 
ᑕᐃᒪᐃᓕᐅᕈᓐᓇᖅᑐᖅ ᓇᓗᓇᐃᔭᖅᐸᒌᖅᓯᒪᔪᓂ ᐃᑲᕋᓂ ᓈᒻᒪᓈᖅᓯᔪᓂ. 
 
ᐃᓯᕈᓐᓇᐅᑎ ᓇᖕᒥᓂᖅ ᐊᖏᕋᕆᔭᐅᔪᓄᑦ 
 (4) ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᖓ ᐃᓯᕈᓐᓇᖏᑦᑐᖅ ᐊᖏᕋᕆᔭᐅᔪᓄᑦ 
ᐱᔪᓐᓇᐅᑎᑖᖅᐸᒌᖅᓯᒪᖏᓪᓗᓂ ᑭᓯᐊᓂ ᑖᓐᓇ ᓇᖕᒥᓂᖃᖅᑐᖅ ᐊᖏᕋᖃᖅᑐᕐᓘᓐᓃᑦ 
ᐊᖏᖅᐸᒌᖅᓯᒪᒃᐸᑦ. ᐅᕝᕙᓘᓐᓃᑦ ᑎᑎᖅᑲᑎᒍᑦ ᐱᔪᓐᓇᐅᑎᖃᕐᓗᓂ ᐊᑖᓂ 
ᐃᓚᒃᑲᓐᓂᖓ 11.2(1). 
 
ᐱᔪᓐᓇᐅᑎᒋᔭᐅᔪᑦ ᖃᐅᔨᓴᖅᑎᓄᑦ ᖃᐅᔨᓴᖅᖢᑎᒃ 
 (5) ᖃᐅᔨᓴᕆᐊᖅᑐᖅᓯᒪᓪᓗᓂ, ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᖓ 
ᐃᒪᐃᓕᐅᕈᓐᓇᖅᑐᖅ 

(ᐃ) ᑭᓇᑐᐃᓐᓇᕐᒥᒃ ᐃᑲᔪᖅᑎᖃᕈᓐᓇᖅᑐᖅ ᕿᒥᕐᕈᔭᐅᓕᖅᑎᓪᓗᒍ; 
(ᐱ) ᑎᓕᓯᒍᓐᓇᖅᑐᖅ ᖃᓄᑐᐃᓐᓇᖅ ᑕᒫᓃᑦᑐᓂᒃ ᖃᑦᑎᕆᔩᑦ ᐊᖓᔪᖅᑳᖓᑕ 

ᐃᑲᔪᖅᑎᖓᓄᑦ ᐃᑲᔪᕈᓐᓇᕈᑕᐅᓇᓱᒋᔭᐅᔪᓂᒃ ᖃᐅᔨᓴᖅᑎᓪᓗᒍ; 
(ᑎ) ᒪᑐᓯᒍᓐᓇᖅᑐᖅ ᓴᓇᔭᐅᓯᒪᔪᒥᒃ, ᐃᒡᓗᒥᓗ ᓇᖕᒥᓂᕆᔭᐅᔪᒥᒡᓘᓐᓃᑦ 

ᐊᒻᒪᓗ ᐃᓯᖅᑕᐅᖃᑦᑕᖁᔨᔪᓐᓃᕐᓗᓂ ᑭᒃᑯᑐᐃᓐᓇᓄᑦ ᑕᒫᓃᖁᔨᔪᓐᓃᕐᓗᓂ 
ᓴᓇᔭᐅᓯᒪᔪᒥ, ᐃᒡᓗᒥᓘᓐᓃᑦ ᓇᖕᒥᓂᕆᔭᐅᔪᒥᒡᓘᓐᓃᑦ ᑕᒪᓐᓇ 
ᖃᐅᔨᓴᕈᑎᒋᔭᐅᔪᖅ ᐱᐊᓂᓚᐅᖏᓐᓂᖓᓂ; 

(ᑭ) ᓴᓇᑎᑦᑎᓗᓂ ᓴᓇᔭᐅᓯᒪᔪᑦ, ᐃᒡᓗᒥᓗ ᓇᖕᒥᓂᕆᔭᐅᔪᒥᒡᓘᓐᓃᑦ 
ᖃᓄᑐᐃᓐᓇᕐᓘᓐᓃᑦ ᐊᑐᕐᓂᖃᕈᓐᓇᖅᑐᓂᒃ ᖃᐅᔨᓴᕈᑎᒋᔭᖓᓄᑦ; 

(ᒋ) ᑎᒍᓯᓗᓂ ᑲᒪᔨᐅᔪᓐᓇᖅᑐᖅ ᑲᒪᒋᔭᐅᑎᑦᑎᒍᓐᓇᖅᑐᕐᓗ 
ᕿᒥᕐᕈᔭᐅᓕᖅᑎᓪᓗᒍ ᐆᒃᑐᕋᖅᑕᐅᒋᐊᓕᖕᓂᓗ ᐅᓂᒃᑳᓂᒡᓘᓐᓃᑦ 
ᑕᕝᕙᓃᑦᑐᓂᒃ ᐃᓗᐊᓂ ᓴᓇᔭᐅᓯᒪᔪᑦ, ᐃᒡᓗᒥ ᓇᖕᒥᓂᕆᔭᐅᔪᒥᒡᓘᓐᓃᑦ 
ᖃᐅᔨᓴᕈᓴᖅᑎᓪᓗᒍ; 

(ᒥ) ᑎᓕᓯᒍᓐᓇᖅᑐᖅ ᑭᒃᑯᑐᐃᓐᓇᓂᒃ ᑕᒫᓃᑦᑐᓂᒃ ᐃᑲᔪᖁᓗᒍ ᐅᕝᕙᓘᓐᓃᑦ 
ᐊᒡᕕᐊᖁᓗᒍ ᖃᓄᑐᐃᓐᓇᖅ ᓱᓕᕆᔪᓂᒃ ᓄᖅᑲᖁᔨᔪᓐᓇᖅᑐᖅ 
ᐃᑲᔪᖁᔨᔪᓐᓇᖅᑐᕐᓗ ᖃᐅᔨᓴᕈᑎᐊᓂᒃ; 

(ᓂ) ᑎᓕᓯᒍᓐᓇᖅᑐᖅ ᓴᓇᔭᐅᖁᔨᓗᓂ ᖃᐅᔨᓴᕈᑕᐅᓂᐊᖅᑐᓂᒃ ᑭᓱᑐᐃᓐᓇᒥᒃ 
ᖃᓄᑐᐃᓐᓇᕐᓗ ᐅᓂᒃᑳᓂᒃ ᐊᑐᕈᓐᓇᖅᑐᖅ ᐊᑐᕐᓂᖃᕐᓂᐊᖅᑐᓂᒃ 
ᖃᐅᔨᓴᕈᑎᒋᔭᖓᓄᑦ; 

(ᓯ) ᐊᐱᖅᓱᕈᓐᓇᖅᑐᖅ ᑭᒃᑯᑐᐃᓐᓇᓂᒃ ᑭᓱᑐᐃᓐᓇᕐᒧᑦ ᐱᔾᔪᑎᖃᖅᑐᒥᒃ 
ᐊᑐᕐᓂᖃᕋᓱᒋᔭᖏᓐᓂᒃ ᖃᐅᔨᓴᖅᑎᐅᑉ ᖃᐅᔨᓴᖅᑕᖓᓄᑦ; ᐊᒻᒪ 

(ᓕ) ᐊᐱᖅᓱᐃᓗᓂ ᑭᓇᑐᐃᓐᓇᕐᒥᒃ ᓱᓇᑐᐃᓐᓇᕐᒥᒃ ᐱᔾᔪᑎᖃᖅᑐᒥᒃ 
ᖃᐅᔨᓴᖅᑕᐅᔪᒧᑦ. 

 
ᐅᑎᖅᑎᑕᐅᒋᐊᓕᒃ ᑭᓱᑐᐃᓐᓇᖅ ᐲᖅᑕᐅᔪᕕᓂᖅ 
 (6) ᖃᖓᑐᐃᓐᓇᖅ ᑭᓱᑐᐃᓐᓇᒥᒃ ᐲᖅᑕᐅᔪᖃᕆᐊᖃᕐᓂᖅᐸᑦ ᖃᐅᔨᓴᖅᑕᐅᒋᐊᓕᖕᒥᒃ, 
ᑖᓐᓇ ᑎᒍᓯᓚᐅᖅᑐᖅ ᐅᑎᖅᑎᑦᓯᔭᕆᐊᓕᒃ ᑭᒃᑯᑐᐃᓐᓇᓄᑦ ᑖᓱᒥᖓ ᐱᖁᑎᖃᖅᑐᓄᑦ ᑕᒪᑐᒪᓂ 
ᓈᒻᒪᓇᖅᓯᔪᒥ ᖃᐅᔨᓴᖅᑎᓄᑦ ᐊᑐᖅᑕᐅᕌᓂᒃᓯᒪᓕᖅᑎᓪᓗᒍ ᑭᓯᐊᓂ ᑖᓐᓇ 

(ᐃ) ᐱᖁᑎ ᐊᑐᖅᑕᐅᒃᑲᓐᓂᕆᐊᖃᕐᓂᐊᖅᐸᑦ ᖃᐅᔨᓴᖅᑎᒧᑦ ᐃᖅᑲᖅᑐᐃᕕᖕᒥ 
ᓴᖅᑭᑦᑎᔪᑕᐅᓗᓂ ᐱᓂᕐᓗᒍᑕᐅᓂᑯᓂᒃ; ᐅᕝᕙᓘᓐᓃᑦ 

(ᐱ) ᑖᓱᒪ ᐱᖁᑎᐅᑉ ᐅᓂᒃᑳᓪᓘᓐᓃᑦ ᖃᓄᐃᑦᑑᓂᖓ ᒪᓕᓗᒍ ᐊᔾᔨᖓᓂᒃ 
ᐱᔭᐅᖔᕈᓐᓇᖅᑐᒥᒃ ᐃᓇᖏᖅᑎᖃᕈᓐᓇᖏᑉᐸᑦ. 

 
ᐅᓂᒃᑳᖅ ᐱᔭᐅᔪᖅ 
 (7) ᖃᖓᑐᐃᓐᓇᖅ ᐅᓂᒃᑳᒥᒃ ᐲᖅᓯᒋᐊᖃᕐᓂᖅᐸᑕ ᖃᐅᔨᓴᖅᑕᐅᔪᖃᖅᑎᓪᓗᒍ, ᑖᓐᓇ 
ᑎᒍᓯᓚᐅᖅᑐᖅ ᐅᓂᒃᑳᓂᒃ ᑖᓐᓇ ᐅᑎᖅᑎᑕᐅᒋᐊᓕᒃ ᐅᕝᕙᓘᓐᓃᑦ ᐊᔾᔨᖓᓂᒃ ᑐᓂᔭᐅᓗᓂ ᑖᓐᓇ 
ᐱᖁᑎᖃᖅᑐᖅ ᑕᒪᑐᒪᓂ ᓈᒻᒪᓈᖅᓯᔪᒥ ᖃᐅᔨᓴᖅᑎᓄᑦ ᐊᑐᖅᑕᐅᕌᓂᒃᓯᒪᓕᖅᑎᓪᓗᒍ ᑭᓯᐊᓂ 
ᑖᓐᓇ 

(ᐃ) ᐅᓂᒃᑳᖅ ᐊᑐᖅᑕᐅᒃᑲᓐᓂᕆᐊᖃᕐᓂᐊᖅᐸᑦ ᖃᐅᔨᓴᖅᑎᒧᑦ 
ᐃᖅᑲᖅᑐᐃᕕᖕᒥ ᓴᖅᑭᑦᑎᔪᑕᐅᓗᓂ ᐱᓂᕐᓗᒍᑕᐅᓂᑯᓂᒃ; ᐊᒻᒪᓗ 

(ᐱ) ᑖᓱᒪ ᐅᓂᒃᑳᑉ ᖃᓄᐃᑦᑑᓂᖓ ᒪᓕᓗᒍ ᐊᔾᔨᖓᓂᒃ 
ᐃᓇᖏᖅᑎᖃᕈᓐᓇᖏᑉᐸᑦ. 

 
ᖃᐅᔨᓴᖅᑎ ᐅᓂᒃᑳᓕᐅᕆᐊᓕᒃ 
 (8) ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᐊ ᑐᓂᓯᒋᐊᓕᒃ ᖃᑦᑎᕆᔨᒃᑯᑦ 
ᐊᖓᔪᖅᑳᖓᓄᑦ ᐅᓂᒃᑳᒥᒃ ᑕᒪᑐᒪᓂ ᐱᔪᓐᓇᕐᓂᕐᒥᓂ ᖃᐅᔨᓴᕈᑕᐅᓚᐅᖅᑎᓪᓗᒍ. 
 
ᐅᐊᔭᑎᒎᖅᑐᑦ 
11.1. ᖃᖓᑐᐃᓐᓇᖅ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᖓ ᖃᐅᔨᓴᕆᐊᖅᑐᖅᓯᒪᓪᓗᓂ 
ᐊᑐᐊᖅᓯᓪᓗᓂ ᐃᓚᖓ 11-ᒥᒃ ᐃᓱᒪᖃᓕᕐᓂᖅᐸᑦ ᐅᐊᔭᐃᑦ ᓴᓇᔭᐅᓯᒪᔪᒥ ᐃᒡᓗᕐᔪᐊᒥᓘᓃᑦ 
ᐊᑦᑕᕐᓇᕈᑕᐅᓕᒑᒃᐸᑕ ᐃᑭᔪᑕᐅᑐᐃᓐᓇᕆᐊᖃᖅᐸᑕ, ᖃᑦᑎᕆᔨᒃᑯᑦ ᐊᖓᔪᖅᑳᖓᑕ 
ᐅᓂᒃᑲᐅᓯᕆᒋᐊᓕᖏᑦ ᖃᐅᔨᓴᖅᑏᑦ ᐊᖓᔪᖅᑳᖓᓄᑦ ᑕᐃᔭᐅᓯᒪᔪᒧᑦ ᐊᑐᐊᕐᓗᒋᑦ ᐅᐊᔭᑎᒎᖅᑐᑦ 
ᐊᑦᑕᕐᓇᖅᑐᓄᑦ ᐱᖁᔭᖓᑦ ᐅᕝᕙᓘᓐᓃᑦ ᐊᑐᓕᖅᑎᑕᐅᓂᖓᓂ ᓴᓇᖅᑯᑎᓄᑦ 
ᐊᑦᑕᕐᓇᖅᑐᖃᔭᐅᒃᑯᑎᓄ ᐱᖁᔭᖓᑦ, ᖃᐅᔨᓴᖅᑎᒃᑯᑦ ᐊᖓᔪᖅᑳᖓᓄᑦ ᑲᒪᒋᔭᓕᖕᒥᒃ ᐅᐊᔭᑎᒍᖅᑐᑦ 
ᐊᑦᑕᕐᓇᖅᑕᐃᓕᒪᑎᑕᐅᓂᖏᓐᓂᒃ ᐊᑖᓂᐱᖁᔭᐅᑉ. 

ᐃᓯᕈᓐᓇᐅᑏᑦ 
 
ᐱᔪᓐᓇᐅᑎᒋᔭᐅᔪᑦ ᐊᖅᓵᖅᓯᔾᔪᑏᑦ ᐃᓯᕈᓐᓇᐅᑏᓪᓗ 
11.2. (1) ᐃᖅᑲᖅᑐᐃᔨᕋᓛᖅ ᐃᖅᑲᖅᑐᐃᔨᓘᓐᓃᑦ ᐃᒪᐃᓕᐅᕈᓐᓇᖅᑐᖅ 
ᐱᔪᓐᓇᐅᑎᑖᖅᑎᑦᑎᒍᓐᓇᖅᑐᖅ ᑭᒃᑯᑐᐃᓐᓇᓂᒃ ᑕᐃᔭᐅᓯᒪᔪᓂᒃ ᑎᑎᖅᑲᖁᑎᓕᖕᓂᒃ 
ᐃᓯᕈᓐᓇᕐᓂᕋᖅᑕᐅᓪᓗᑎᒃ ᓇᖕᒥᓂᕆᔭᐅᔪᒧᑦ ᐊᖏᕐᕋᒧᑦ ᐊᒻᒪᓗ ᑲᔪᓯᑎᑦᑎᒍᓐᓇᖅᖢᑎᒃ ᒪᓕᒐᑎᒍᑦ 
ᐱᔪᓐᓇᐅᑎᒋᔭᒥᓂᒃ ᑎᑎᕋᖅᓯᒪᔪᓂᒃ ᐃᓚᖓ 11(5)-ᒥ ᐃᖅᑲᖅᑐᐃᔨᕋᓛᖅ ᐃᖅᑲᖅᑐᐃᔨᓗᓐᓃᑦ 
ᑐᓴᐅᒪᑎᑕᐅᒃᐸᑕ ᖃᓄᐃᒃᓴᖏᑉᐸᑕᓗ ᓱᓕᓂᕋᐅᑎᒥᒃ ᐊᑎᓕᐅᖅᑕᐅᔪᖃᓚᐅᖅᑎᓪᓗᒍ 
ᓇᓗᓇᖏᑉᐸᑦ ᐅᒃᐱᕆᔭᐅᒋᐊᖃᕐᓂᖓᓂᒃ ᐅᑯᓂᖓᓃᑦᑐᖅ ᐱᔾᔪᑎᖃᕐᓗᓂ 

(ᐃ) ᐃᓯᖅᑕᐅᒋᐊᖃᖅᐸᑦ ᐅᑯᓂᖓ ᐱᔾᔪᑎᖃᕐᓗᓂ ᖃᐅᔨᓴᕆᐊᖅᑐᕐᓗᓂ; 
ᐊᑦᑕᕐᓇᑐᖃᖏᒋᐊᖓᓂᒃ ᐃᑭᓴᕋᐃᑦᑐᓂᒃ; ᐊᒻᒪ  

(ᐱ) ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᖓ 
(i) ᐃᓯᕈᒪᑎᓪᓗᒍ ᐋᒃᑳᖅᑕᐅᓐᓂᖅᐸᑦ ᐃᓯᕈᓐᓇᖏᑎᑕᐅᒃᐸᑦ 

ᓇᖕᒥᓂᕆᔭᐅᔪᒧᑦ ᐃᒡᓗᒋᔭᐅᔪᒧᑦ, ᐅᕝᕙᓘᓐᓃᑦ 
(ii) ᖃᓄᑐᐃᓐᓇᖅ ᐃᖃᕐᓇᖅᑐᖃᖅᑎᑕᐅᒃᐸᑦ ᖃᐅᔨᓴᕋᓱᐊᖅᑎᓪᓗᒍ 

ᐱᔪᓐᓇᐅᑎᒋᔭᓂ ᒪᓕᓗᒋᑦ ᑎᑎᕋᖅᓯᒪᔪᑦ ᐃᓚᖓ 11(5)-ᒥ. 
 
ᑐᒃᓯᕋᐅᑕᐅᔪᖅ ᖃᐅᔨᒃᑲᐃᓚᐅᕐᕋᑎᒃ  
 (2) ᐃᓯᕈᓐᓇᐅᑎᑖᖅᑎᑕᐅᔪᓐᓇᖅᑐᖅ ᑎᑎᖅᑲᒥᒃ, ᐊᑐᐊᒐᖃᕐᓗᓂ 
ᐊᑐᐊᒐᖃᖏᓪᓗᓂᓘᓐᓃᑦ, ᐃᖅᑲᖅᑐᐃᓂᖅ ᐱᒋᐊᖅᑎᑕᐅᔪᖅ ᓇᓕᐊᒃᑕ 
ᑕᕝᕙᐅᓐᖏᒃᑲᓗᐊᖅᑎᓪᓗᒍᓘᓐᓃᕈᑎᒃᑯᑦ ᑐᒃᓯᕋᐅᑕᐅᓯᒪᔪᒧᑦ. 
 
ᑲᔪᓯᑎᑕᐅᔪᖅ 
 (3) ᐃᓯᕈᓐᓇᐅᑎ ᑎᑎᕋᖅ ᑕᒪᑐᒪᓂ ᐅᓪᓗᓂ ᒪᓕᒐᑎᒍᑦ ᐱᕝᕕᒃᓴᖃᖅᑎᑕᐅᓂᖓ 
ᐊᑐᖅᑕᐅᒋᐊᓕᒃ ᐃᓱᓕᓚᐅᖏᓐᓂᖓᓂ, ᓇᓗᓇᐃᔭᖅᓯᒪᔪᒥ ᐱᔪᓐᓇᐅᑎᑖᕈᑎᖓᓂ. 
 
ᐃᓱᓕᕝᕕᐊ ᐅᖓᕙᕆᐊᖅᑕᐅᔪᑎᐊᓗ 
 (4) ᐃᓯᕈᓐᓇᐅᑎ ᐅᓪᓗᒥ ᐃᓱᓕᕝᕕᖃᕆᐊᓕᒃ, ᐊᒻᒪᓗ ᐃᖅᑲᖅᑐᐃᔨᕋᓛᖅ 
ᐃᖅᑲᖅᑐᐃᔨᓘᓐᓃᑦ ᐃᓱᓕᕝᕕᐊᓂᒃ ᐅᖓᕙᕆᐊᖅᑎᑦᑎᒍᓐᓇᖅᑐᖅ ᐃᓱᓕᕝᕕᖓᑕ ᐅᓪᓘᑉ 
ᐅᖓᑖᓄᑦ ᑐᒃᓯᕋᖅᑕᐅᓚᐅᕐᓗᓂ ᐱᔪᓐᓇᐅᑎ ᐃᓱᓕᓚᐅᖅᑎᓪᓗᒍ ᑕᒪᑐᒪᓂ ᐱᕝᕕᑭᒃᓴᓗᐊᓕᒑᒃᐸᑕ 
ᖃᓄᑐᐃᓐᓇᖅ ᐃᖅᑲᖅᑐᐃᔨᕋᓛᑉ ᐃᖅᑲᖅᑐᐃᔨᐅᓪᓘᓐᓃᑦ ᐱᔪᓐᓇᐅᑎᐅᑉ 
ᓯᕕᑐᑎᒋᒋᐊᖃᕐᓂᐊᕋᓱᒋᔭᖓᓂᒃ ᐊᑐᐊᖅᓯᓗᑎᒃ. 
 
ᓲᖑᓴᕐᕕᐅᔪᑦ 
 (5) ᑭᒃᑯᑐᐃᓐᓇᐃᑦ ᑕᐃᔭᐅᓯᒪᔪᑦ ᐱᔪᓐᓇᐅᑎᒥ ᐃᓯᕈᓐᓇᐅᑎᒥᓗ ᓲᖑᓴᕐᓗᑎᒃ 
ᐃᓵᕈᓐᓇᖅᑐᑦ ᐱᒋᐊᖃᕈᑎᒃ ᐊᒻᒪᓗ ᒪᓕᓗᑎᒃ ᐱᔪᓐᓇᐅᑎᒥᓂᒃ ᑲᔪᓯᑎᑦᑎᓇᓱᐊᕐᓗᑎᒃ 
ᓇᓗᓇᐃᔭᖅᑕᐅᓯᒪᔪᓂᒃ ᐃᓯᕈᓐᓇᐅᑎᖓᓂ. 
 
ᐃᑲᔪᖅᑎᖏᑦ 
 (6) ᑭᒃᑯᑐᐃᓐᓇᐃᑦ ᑕᐃᔭᐅᓯᒪᔪᑦ ᐱᔪᓐᓇᐅᑎᒥ ᑕᐃᓯᒍᓐᓇᖅᑐᑦ ᐊᓯᒥᓂᒃ 
ᐃᑲᔪᖅᑎᖃᕐᓗᑎᒃ ᐱᒋᐊᖃᕋᓱᒋᒍᑎᒃ ᑕᒪᓐᓇ ᐃᓯᕈᓐᓇᐅᑎ ᑲᔪᓯᑎᓐᓇᓱᐊᕐᓗᒍ. 

ᓇᓗᓇᐃᒃᑯᑕᐃᑦ 
 (7) ᑐᒃᓯᕋᐅᑕᐅᒃᐸᑦ ᓇᖕᒥᓂᖃᖅᑐᒧᑦ ᓇᔪᖅᑎᒋᔭᐅᔪᒧᓪᓘᓐᓃᑦ ᓇᖕᒥᓂᖅ 
ᐊᖏᕐᕋᕆᔭᐅᔪᒥᑦ, ᑭᒃᑯᑐᐃᓐᓇᐃᑦ ᑲᔪᓯᑎᑦᑎᔨᐅᔪᑦ ᐃᓯᕈᓐᓇᐅᑎᒥᒃ ᓇᖕᒥᓂᖅ ᑕᐃᓗᑎᒃ 
ᓇᓗᓇᐃᕆᐊᓖᑦ ᐊᒻᒪᓗ ᐅᓂᒃᑲᐅᑎᓗᒋᑦ ᓱᖕᒪᑦ ᐃᓯᕆᐊᖃᕐᒪᖔᑕ. 
 

ᐊᑦᑕᕐᓇᕈᑕᐅᔪᑦ ᐊᒻᒪᓗ ᑎᓕᓯᔾᔪᑏᑦ 
 
ᑕᒪᑐᒪᓂᑦᓴᐅᑎᒋ ᓴᐳᑎᔭᐅᓯᒪᔾᔪᑎᓂᒃ ᑎᓕᓯᔾᔪᑎ 
11.3. ᖃᖓᑐᐃᓐᓇᖅ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᐊ ᐃᓱᒪᓕᕐᓂᖅᐸᑦ 
ᐱᒋᐊᖃᕋᓱᒋᓪᓗᓂ ᑕᒪᑐᒪᓂᓴᐅᑎᒋ ᓴᐳᔾᔨᒋᐊᖃᕈᓂ ᐃᓅᓯᕐᒥᒃ ᐱᖁᑎᒥᓘᓐᓃᑦ, ᖃᑦᑎᕆᔨᒃᑯᑦ 
ᐃᑲᔪᖅᑎᖓ ᐃᒪᐃᓕᐅᕈᓐᓇᖅᑐᖅ ᑎᓕᓯᒍᓐᓇᖅᑐᖅ ᓴᓇᔭᐅᓯᒪᔪᒥᒃ, ᐃᒡᓗᒋᔭᐅᔪᓂᒃ, 
ᐱᖁᑎᒋᔭᐅᔪᒥᒃ ᒪᑐᔭᐅᖁᔨᓗᓂ ᐊᒻᒪᓗ ᑎᓕᓯᓗᓂ ᑖᓐᓇ ᓴᓇᔭᐅᓯᒪᔪᖅ, ᐃᒡᓗᓘᓐᓃᑦ 
ᐱᖁᑎᒋᔭᐅᔪᕐᓘᓐᓃᑦ ᒪᑐᔭᐅᓯᒪᖁᓕᕐᓗᒍ ᐃᓄᖃᖅᑎᑕᐅᖁᔪᓐᓃᓪᓗᒍ ᑕᒪᑐᒪᓂ ᑲᒪᒋᔭᐅᓂᖓᓂ 
ᐅᖓᑖᓅᓐᖏᑦᑐᖅ ᐃᑲᕋᑦ 24-ᓂ. ᑖᓐᓇᓗ ᓴᓇᔭᐅᓯᒪᔪᖅ, ᐃᒡᓗᒋᔭᐅᔪᖅ ᓇᖕᒥᓂᕆᔭᐅᔪᕐᓘᓐᓃᑦ 
ᒪᑐᓯᒪᓇᔭᕐᓗᓂ ᐃᓄᖃᖅᑎᑕᐅᓐᖏᓪᓗᓂᓗ. 
 
ᑕᒪᑐᒪᓂ ᐊᑦᑕᕐᓇᖅᑐᑦ ᐃᓅᓯᕐᒧᑦ ᐱᖁᑎᒧᓪᓗ 
11.4. (1) ᖃᖓᑐᐃᓐᓇᖅ ᖃᑦᑎᕆᔨᒃᑯᑦ ᐊᖓᔪᖅᑳᖓ ᓱᓕᔪᒥᒃ ᐱᔾᔪᑎᖃᖅᖢᓂ 
ᐊᑦᑕᕐᓇᖅᑐᖃᕋᓱᒋᓐᓈᒃᐸᑦ ᐃᓅᓯᕐᒧᑦ ᐱᖁᑎᒋᔭᐅᔪᒧᓪᓘᓐᓃᑦ, ᖃᑦᑎᕆᔨᒃᑯᑦ ᐊᖓᔪᖅᑳᖓᑕ 
ᐃᑲᔪᖅᑎᖓ ᐃᒪᐃᓕᐅᕈᓐᓇᖅᑐᖅ, ᐃᓯᕈᓐᓇᐅᑎᑖᖅᓯᒪᖏᒃᑲᓗᐊᕐᓗᓂ, ᐃᓯᕈᓐᓇᖅᑐᖅ ᓴᓇᓯᒪᔪᒧᑦ 
ᐃᒡᓗᒧᓪᓘᓐᓃᑦ ᓇᖕᒥᓂᕆᔭᐅᔪᒧᓪᓘᓐᓃᑦ ᐊᒻᒪᓗ ᐃᒪᐃᓕᐅᕈᓐᓇᖅᑐᖅ ᐊᑦᑕᕐᓇᕈᑕᐅᔪᓂᒃ 
ᐱᑕᖃᕈᓐᓃᖅᑎᑦᑎᓇᓱᐊᕐᓗᓂ ᐲᖅᓯᓇᓱᐊᕐᓗᓂᓗ: 

(ᐃ) ᐲᖅᓯᒍᓐᓇᖅᑐᖅ ᐃᒋᑦᑎᒍᓐᓇᖅᑐᕐᓗ ᖃᓄᑐᐃᓐᓇᖅ ᐃᑭᔭᑦᑐᓂᒃ, 
ᐃᑭᓴᕋᐃᑦᑐᓂᓗ ᖄᖅᓴᕋᐃᑦᑐᓂᓗ; 

(ᐱ) ᐲᖅᓯᓗᓂ ᒪᑐᓯᓗᓂᓘᓐᓃᑦ ᐃᑭᑦᑎᔾᔪᑕᐅᔪᕕᓂᕐᓂᒃ; 
(ᑎ) ᐃᓕᓯᒍᓐᓇᖅᑐᖅ ᑕᒪᑐᒪᓂ ᓴᐳᑎᒥᒃ, ᖃᑦᑎᕆᔪᑎᒥᓗ ᐊᒻᒪᓗ 

ᓱᐴᖅᑐᖃᓕᕐᓂᖅᐸᑦ ᖁᖁᐊᕈᑎᓕᖅᓯᓗᓂ; 
(ᑭ) ᐋᕿᒃᓱᐃᓗᓂ ᑕᒪᑐᒪᓂ ᖃᑦᑎᕆᔾᔪᑎᓂᒃ ᓱᕋᒃᑐᕕᓂᕐᓂᒃ; 
(ᒋ) ᐅᔾᔨᖅᓱᖅᑕᐅᑎᓪᓗᒋᑦ ᐃᑭᒃᑲᓐᓂᑐᐃᓐᓇᕆᐊᖃᖅᑐᑦ; 
(ᒥ) ᑭᓱᑐᐃᓐᓇᓂᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᖓᑕ ᑕᒪᑐᒪᓂ 

ᐱᖅᑕᐅᒋᐊᖃᕋᓱᒋᔭᖏᓐᓂᒃ ᐊᑦᑕᕐᓇᕈᓃᖅᑎᑕᐅᒋᐊᖃᕋᓱᒋᔭᖏᓐᓂᓗ 
ᐃᓅᓯᕐᒧᑦ ᐱᖁᑎᒋᔭᐅᔪᓄᓪᓗ. 

 
ᑐᓴᖅᑎᑕᐅᔪᖅ ᓇᖕᒥᓂᖃᖅᑐᖅ 
 (2) ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᐊ ᐃᒪᐃᓕᐅᕆᐊᓕᒃ ᑕᒪᑐᒪᓂ 
ᑐᓴᖅᑎᑦᑎᒋᐊᓕᒃ ᓇᖕᒥᓂᖃᖅᑐᒥᒃ, ᑭᒡᒐᖅᑐᖅᑎᖓᓂᒡᓘᓃᑦ ᓇᔪᖅᑎᒋᔭᐅᔪᕐᓗ ᑕᒪᑐᒪᓂ 
ᐱᔪᓐᓇᐅᑎᒋᔭᒥᓂᒃ ᐊᑖᓂ ᐃᓚᒃᑲᓐᓂᖓᓂ (1) ᐊᑐᕆᐊᖃᓚᐅᕐᓂᖓᓂᒃ ᓄᓇᕗᒥ ᓇᒦᒋᐊᖏᓐᓂᒃ 
ᖃᐅᔨᒪᒍᓂ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᐊ. 

ᑐᓴᖅᑎᑦᑎᔾᔪᑎ ᑕᑯᒃᓴᐅᔪᒦᑎᑕᐅᒋᐊᓕᒃ 
 (3) ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᐊ ᑕᑯᒃᓴᐅᔪᒦᑎᑦᑎᒋᐊᓕᒃ ᑐᓴᖅᑎᑦᑎᔾᔪᑎᒥᒃ 
ᐅᓂᒃᑳᖅᑐᒥᒃ ᓴᓇᔭᐅᓯᒪᔪᖅ ᑖᓐᓇ ᐃᒡᓗᓘᓐᓃᑦ ᓇᖕᒥᓂᕆᔭᐅᔪᓪᓘᓐᓃᑦ 
ᐅᐸᒃᑕᐅᒋᐊᖃᙱᓐᓂᖓᓂᒃ. 
 
ᐃᓗᓕᖏᑦ ᑐᓴᖅᑎᑦᑎᔾᔪᑎᐅᑉ 
 (4) ᑐᓴᖅᑎᑦᑎᔾᔪᑎᒃᑯᑦ ᐅᖃᐅᓯᕆᐅᔭᔪᑦ ᐃᓚᒃᑲᓐᓂᖏᓐᓂ (2) ᐊᒻᒪᓗ (3) 
ᓇᓗᓇᐃᔭᐃᒋᐊᓕᒃ ᐅᑯᓂᖓ 

(ᐃ) ᓇᒦᒋᐊᖓᓂᒃ ᓴᓇᔭᐅᓯᒪᔪᖅ ᐃᒡᓗᓘᓐᓃᑦ ᓇᖕᒥᓂᕆᔭᐅᔪᓪᓘᓐᓃᑦ; 
(ᐱ) ᓱᖕᒪᑦ ᐃᓯᖅᑕᐅᒋᐊᖃᓚᐅᕐᒪᖔᑦ; ᐊᒻᒪᓗ 
(ᑎ) ᓱᓕᕆᐊᕆᔭᐅᓚᐅᕆᐊᖏᓐᓂᒃ ᐊᑐᐊᕐᓗᒍ ᐃᓚᖓ (1) 

ᐱᖅᑕᐅᒋᐊᖃᖅᑐᖃᕐᓂᖅᐸᑦ ᐅᕝᕙᓘᓐᓃᑦ 
ᐊᑦᑕᕐᓇᕈᓃᑦᑎᑕᐅᒋᐊᖃᖅᑐᖃᕐᓂᖅᐸᑦ. 

 
ᐊᔭᐅᕆᓗᓂ ᐃᓵᖅᑕᐅᒋᐊᓖᑦ ᐃᑲᔪᖅᑎᖃᕆᐊᖃᖅᑐᓪᓗ 
 (5) ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᐊ ᐃᓯᕆᐊᖃᕈᓂ ᓴᓇᔭᐅᓯᒪᔪᒧᑦ 
ᐃᒡᓗᒧᓪᓘᓐᓃᑦ ᓇᖕᒥᓂᕆᔭᐅᔪᒧᓪᓘᓐᓃᑦ ᐊᑐᐊᕐᓗᒍ ᐃᓚᖓ (1) ᐃᒪᐃᓕᐅᕈᓐᓇᖅᑐᖅ 
ᐱᒋᐊᖃᕈᓂ ᐊᔭᐅᕆᓗᓂ ᐃᓯᕈᓐᓇᖅᑐᖅ, ᐊᒻᒪᓗ ᐊᓯᒥᓂᒃ ᖃᐃᖁᔨᔪᓐᓇᕐᓗᓂ 
ᐃᑲᔪᖅᑎᒋᓂᐊᖅᑕᒥᓂᒃ ᐱᒋᐊᖃᕈᓂ. 
 
15. ᐃᓚᖓ 12-ᒥᑦ 14-ᒧᑦ ᐲᖅᑕᐅᔪᑦ ᐊᒻᒪᓗ ᐃᓇᖏᖅᑕᐅᓪᓗᑎᒃ ᐅᑯᓄᖓ: 
 
ᑎᓕᓯᔾᔪᑎᐊ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ 
12. (1) ᖃᑦᑎᕆᔨᒃᑯᑦ ᐊᖓᔪᖅᑳᖓ ᐃᒪᐃᓕᐅᕈᓐᓇᖅᑐᖅ, ᑎᑎᖅᑲᑎᒍᑦ, ᑎᓕᓯᒍᓐᓇᖅᑐᖅ 
ᓇᖕᒥᓂᖃᖅᑐᒥᒃ, ᑭᒡᒐᖅᑐᖅᑎᖓᓂᓘᓐᓃᑦ ᓴᓇᔭᐅᓯᒪᔪᒥᒃ ᐃᒡᓗᕐᔪᐊᒥᓗ ᓇᖕᒥᓂᕆᔭᐅᔪᒥᓗ 
ᐃᒪᐃᓕᐅᖁᔨᓗᓂ: 

(ᐃ) ᐋᕿᒃᓱᐃᖁᔨᓗᓂ ᖃᓄᑐᐃᓐᓇᖅ ᐃᑭᓴᕋᐃᑦᑐᓂᒃ ᐲᔭᐃᖁᔨᓗᓂ 
ᐊᑦᑕᕐᓇᑐᓂᓗ ᓴᓇᔭᐅᓯᒪᔪᒥ, ᐃᒡᓗᕐᔪᐊᒦᖅᑐᓂᓘᓐᓃᑦ; 

(ᐱ) ᐋᕿᒃᓱᐃᖁᔨᓗᓂ, ᐲᔭᖅᑕᐅᖁᔨᓗᓂ, ᓱᕋᒃᑎᕆᖁᔨᓗᓂ  
(i) ᑕᒪᐅᖓᖅᑕᐅᖃᑦᑕᖁᔨᔪᓐᓃᑦᓗᓂ ᐃᒪᐃᑦᑐᓂᒃ ᐃᑭᓴᕋᐃᑦᑐᓂᒃ 

ᐱᑐᖃᐅᓗᐊᓕᖅᑐᓂᒃ ᓱᕈᔪᓗᐊᓂᒃ, ᑕᐃᒪᐃᓕᓴᕋᐃᑦᑐᑦ 
ᓴᓇᓯᒪᑦᑎᐊᙱᑦᑐᓂᒃ, ᖃᓄᑐᐃᓐᓇᖅ ᐱᔾᔪᑎᖃᕐᓗᓂ; ᐊᒻᒪ 

(ii) ᓄᒃᑎᖅᑕᐅᖁᔨᓗᓂ ᐊᑦᑕᕐᓇᕈᑕᐅᓕᒑᔪᓂᒃ ᓴᓇᓯᒪᔪᓂᒃ 
ᐃᒡᓗᕐᔪᐊᓂᓗ ᐅᕝᕙᓘᓐᓃᑦ ᐱᖁᑎᒋᔭᐅᔪᓂᒃ; 

(ᑎ) ᐋᕿᒃᓱᐃᖁᔨᓗᓂ ᓱᕋᒃᓯᒪᔪᓂᒃ, ᐲᔭᖅᑕᐅᖁᔨᓗᓂ, ᓱᕋᒃᑎᕆᖁᔨᓗᓂ 
ᑕᒫᓃᒍᓐᓃᖅᑎᑕᐅᖁᔨᓗᓂᓗ ᓴᓇᔭᐅᓯᒪᔪᓂᒃ ᐊᕐᑕᕐᓇᕈᑕᐅᔪᓂᒃ 
ᓄᓇᓕᖕᒥᐅᓄᑦ ᐃᑭᓴᕋᐃᓐᓂᖏᓐᓄᑦ ᐃᑭᑐᐃᓐᓇᕆᐊᖃᕐᓂᖏᓐᓄᓪᓗ 
ᐃᑭᑦᑐᖃᓚᐅᖅᑎᓪᓗᒍ; 

(ᑭ) ᐊᓯᐊᓄᖔᖅ ᐊᑐᖅᑕᐅᓕᖁᓗᒍ ᓇᔪᖅᑕᐅᓕᖁᓗᒍᓘᓐᓃᑦ ᓴᓇᔭᐅᓯᒪᔪᖅ, 
ᐃᒡᓗᕐᔪᐊᕐᓘᓐᓃᑦ ᓇᖕᒥᓂᕆᔭᐅᔪᕐᓘᓐᓃᑦ ᐊᑐᕐᓂᕐᓗᒃᑕᐅᒃᐸᑕ 
ᓇᔪᖅᑕᐅᒃᐸᑕᓘᓐᓃᑦ ᐃᑭᑦᑎᔾᔪᑕᐅᔪᓐᓇᖅᑐᓄᑦ ᓴᓇᔭᐅᓯᒪᔪᖅ, 

ᐃᒡᓗᕐᔪᐊᕐᓘᓐᓃᑦ ᓇᖕᒥᓂᕆᔭᐅᔪᕐᓘᓐᓃᑦ ᑕᒪᓐᓇ 
ᐊᑦᑕᕐᓇᕈᑕᐅᑐᐃᓐᓇᕆᐊᖃᖅᐸᑦ ᐃᓅᓯᕐᒧᑦ ᐱᖁᑎᓄᓪᓗ; 

(ᒋ) ᐲᖅᓯᖁᔨᓗᓂ ᐃᑭᓴᕋᐃᑦᑐᓂᒃ, ᐃᒃᑭᒃᓴᐅᑎᓂᓗ ᖄᖅᓴᕋᐃᑦᑐᓂᓘᓐᓃᑦ 
ᖃᖅᑎᑦᑎᔾᔪᑎᓂᒃ ᓯᕐᓗᐊᒦᑦᑐᖃᖅᐸᑦ ᑕᕝᕙᓂ ᓴᓇᔭᐅᓯᒪᔪᒥ 
ᐃᒡᓗᕐᔪᐊᒥᓘᓐᓃᑦ ᐊᑦᑕᕐᓇᕈᑕᐅᔪᓂᒃ ᓴᓇᔭᐅᓯᒪᔪᒧᑦ ᐃᒡᓗᕐᔪᐊᒧᓪᓗ 
ᑭᒃᑯᑐᐃᓐᓇᓄᓪᓗ ᓄᓇᓕᖕᒥᐅᓄᑦ; 

(ᒥ) ᐃᓕᓯᒍᓐᓇᖅᑐᖅ ᐊᑐᕈᓐᓇᖅᑐᕐᓗ ᓇᓗᓇᐃᔭᖅᑕᐅᓯᒪᔪᓂᒃ ᓴᓇᖅᑯᑎᓂᒃ 
ᐃᓗᐊᖅᓴᐅᑎᓂᓗ ᑲᒪᔾᔪᑎᖃᕐᓗᓂ ᐊᑦᑕᕐᓇᖅᑐᓂᒃ ᐊᒡᔭᖅᓯᒋᐊᖃᕈᓂ 
ᑕᕝᕙᓂ ᓴᓇᔭᐅᓯᒪᔪᖅ, ᐃᒡᓗᕐᔪᐊᕐᓘᓐᓃᑦ ᓇᖕᒥᓂᕆᔭᐅᔪᕐᓘᓐᓃᑦ; 

(ᓂ) ᐋᕿᒃᓱᐃᒍᓐᓇᖅᑐᖅ ᐊᑦᑕᕐᓇᖅᑐᓂᒃ ᖁᐊᖅᓵᕐᓇᕈᓐᓃᖅᑎᓐᓇᓱᐊᕐᓗᒋᑦ 
ᑕᕝᕙᓂ ᓴᓇᔭᐅᓯᒪᔪᒥ ᐃᒡᓗᕐᔪᐊᒦᑦᑐᓂᒃ; 

(ᓯ) ᐃᓕᓯᒍᓐᓇᖅᑐᖅ ᐊᑐᕈᓐᓇᖅᑐᕐᓗ  
(i) ᓱᐳᐊᕿᔪᖃᓕᖅᐸᑦ ᖁᖁᐊᕈᑎᓂᒃ ᐊᓯᖏᓐᓗ ᐅᔾᔨᖅᓱᕈᑎᓂᒃ 

ᖃᐅᔨᒃᑲᐃᔪᓐᓇᖅᑐᓂᒃ ᐃᑭᑦᑐᖃᓕᕐᓂᖅᐸᑦ, 
(ii) ᐃᑭᑦᑐᖃᓕᕐᓂᖅᐸᑦ ᖁᖁᐊᕈᑎᓂᒃ ᐊᒻᒪᓗ ᐊᓯᖏᓐᓂᒃ 

ᖃᐅᔨᒃᑲᐃᔾᔪᑎᓂᒃ ᐃᑭᑦᑐᖃᓕᕐᓂᖅᐸᑦ, 
(iii) ᖃᑦᑎᕆᔾᔪᑎᓂᒃ ᐊᓯᖏᓐᓂᓗ ᐃᑯᐊᓚᔪᖅ ᖃᒥᑦᑎᔾᔪᑎᓂᒃ, 
(iv) ᒪᖁᒃᑐᓂᒃ ᖃᒥᑦᑎᔾᔪᑎᓂᒃ ᑎᖕᒥᑳᖅᑐᓂᓘᓐᓃᑦ ᐃᑯᐊᓚᔪᖅ 

ᖃᑦᑎᕆᔪᑎᖃᕈᓐᓇᖅᑐᖅ, 
(v) ᐃᑭᑦᑐᖃᓕᕐᓂᖅᐸᑦ ᐊᓂᕝᕕᒃᓴᓂᒃ ᐅᒃᑯᐊᖃᐅᖁᔨᓗᓂ 

ᖃᓄᑐᐃᓐᓇᖅ ᐃᑯᐊᓚᔪᖅ ᕿᒫᕝᕕᒃᓴᖃᐅᖁᔨᓗᓂ, ᐊᒻᒪᓗ 
(vi) ᐊᓂᕝᕕᒃᓴᐃᑦ ᓇᓗᓇᐃᒃᑯᑕᖃᐅᕐᓗᑎᒃ, ᐊᓂᕝᕕᒃᓴᓂᒃ 

ᐅᒃᑯᐊᓕᐅᖁᔨᓗᓂ, ᖃᒥᑦᑐᐊᓘᑎᓪᓗᒋᑦ 
ᖃᐅᒪᑎᑦᑎᔾᔪᑎᓕᐅᖁᔨᓗᓂ, ᑐᓴᐅᒪᑎᑦᑎᔪᑎᓕᐅᖁᔨᓗᓂ 
ᓇᐅᒃᑯᖔᖅ ᐃᒡᓗᒦᑦᑐᑦ ᐊᓂᔪᓐᓇᕐᒪᖔᑕ, ᐊᓯᒐᓚᖏᓐᓂᓗ 
ᐊᑦᑕᕐᓇᖅᑐᖃᔭᐃᒃᑯᑎᓂᒃ ᐱᑕᖃᖅᑎᑦᑎᖁᔨᓗᓂ ᑐᐊᕕᕐᓗᑎᒃ 
ᐊᒥᓱᑦ  ᐊᓂᑎᑕᐅᒋᐊᖃᕐᓂᖅᐸᑕ ᓴᓇᔭᐅᓯᒪᔪᒥᑦ ᐃᒡᓗᕐᔪᐊᒥᓪᓗ 
ᐃᑭᑦᑐᖃᓕᖅᐸᑦ ᐅᕝᕙᓘᓐᓃᑦ ᐃᑭᑐᖃᑐᐃᓐᓇᕆᐊᖃᕐᓂᖓᓄᑦ 
ᐅᒃᑐᕋᖅᑕᐅᑎᑉᐸᓪᓗᒋᑦ ᕿᒫᑎᑦᑎᔾᔪᑎᒃᓴᐃᑦ; 

(ᓕ) ᐸᕐᓇᐃᓯᒪᓗᓂ ᐃᑭᑦᑐᖃᓕᕐᓂᖅᐸᑦ ᖃᓄᐃᓕᐅᕆᐊᖃᕐᓂᖏᓐᓂᒃ 
ᓇᓗᓇᐃᔭᐃᓯᒪᔪᒥᒃ ᐅᐸᓗᖓᐃᔭᐃᔪᑎᓂᒃ ᑕᑯᒃᓴᐅᔪᒦᑎᑦᑎᓗᓂᓗ 
ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐃᓕᔭᐅᓯᒪᕝᕕᒋᔪᓐᓇᕐᓂᕋᖅᑕᖏᓐᓂ; 

(ᔨ) ᓄᖅᑲᖅᑎᑦᑎᒍᓐᓇᖅᑐᖅ ᓴᓇᔪᓂᒃ, ᐃᓚᔭᐅᑎᑦᑎᔪᓂᒃ 
ᐋᕿᒋᐊᖅᑕᐅᑎᑦᑎᔪᓂᒃ ᓴᓇᔭᐅᓯᒪᔪᓂ, ᐃᒡᓗᒋᔭᐅᔪᓂᒃ 
ᓇᖕᒥᓂᕆᔭᐅᔪᓂᒃᓘᓐᓃᑦ ᒪᓕᒃᓂᖏᐸᑕ ᐋᖅᑭᒃᑕᐅᓯᒪᔪᓂᒃ ᐊᑐᐊᒐᒃᓴᓂᒃ;  

(ᕕ) ᐋᕿᒋᐊᖅᑕᐅᑎᑦᑎᒍᓐᓇᖅᑐᖅ ᓱᕋᐃᔪᕕᓂᕐᓂᒃ  ᐊᑐᐊᒐᓂᒃ.  
 
ᒪᑐᔭᐅᖁᔨᓪᓗᑎᒃ ᑎᓕᓯᔾᔪᑎ 
 (2) ᖃᖓᑐᐃᓐᓇᖅ ᖃᑦᑎᕆᔨᒃᑯᑦ ᐊᖓᔪᖅᑳᖓ ᑎᓕᓯᔾᔪᑎᓕᐅᕐᓂᖅᐸᑦ ᐊᑐᐊᕐᓗᒍ 
ᐃᓚᖓ (1), ᖃᑦᑎᕆᔨᒃᑯᑦ ᐊᖓᔪᖅᑳᖓ ᐃᒪᐃᓕᐅᕈᓐᓇᖅᑐᖅ ᑎᑎᕋᖅᓯᒪᔪᒃᑯᑦ, ᑎᓕᓯᒍᓐᓇᖅᑐᖅ 
ᑖᓐᓇ ᓴᓇᔭᐅᓯᒪᔪᖅ, ᐃᒡᓗᕐᔪᐊᕐᓘᓃᑦ ᐱᖁᑎᒋᔭᐅᔪᕐᓘᓐᓃᑦ ᒪᑐᔭᐅᓯᒪᐃᓐᓇᖁᓗᒍ 

ᐃᓄᖃᖅᑕᐃᓕᒪᑎᑕᐅᖁᓗᒍ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᓈᒻᒪᒋᔭᑎᑐᑦ ᒪᓕᒃᑕᐅᓇᓱᒋᒃᐸᒍ 
ᑎᓕᐅᕈᑎ ᐊᑖᓂ ᐃᓚᒃᑲᓐᓂᖓ (1). 
 
ᐊᑦᑕᕐᓇᖅᑐᑦ ᓴᓇᖅᕈᑏᑦ  
 (3) ᑭᓱᑐᐃᓐᓇᓂᒃ ᓴᓇᖅᑯᑎᓂᒃ, ᐋᕿᒃᓱᐃᔾᔪᑎᓂᒃ ᐅᕝᕙᓘᓐᓃᑦ ᐱᓕᕆᕝᕕᓂᒃ 
ᐊᑐᖅᑕᐅᖃᑦᑕᖅᑐᓂᒃ ᑕᐃᒪᐃᑦᑐᒧᑦ ᐊᑐᖅᑕᐅᓂᐊᖅᑐᓂᒃ ᐃᑯᒪᔪᖃᕐᕕᐅᓗᑎ ᐅᖅᑯᓴᕐᕕᐅᓗᑎᒃ 
ᐊᑦᑕᕐᓇᕈᑕᐅᔪᓂᒃ ᐃᓅᓯᕐᒧᑦ ᐱᑕᖃᕐᓂᐊᖅᐸᑕ ᐱᖁᑎᒧᓪᓘᓐᓃᑦ, ᖃᑦᑎᕆᔨᒃᑯᑦ ᐊᖓᔪᖅᑳᖓᑦ 

(ᐃ) ᒪᑐᔭᐅᓯᒪᑦᑎᐊᖁᔨᓗᓂ ᓴᓇᖅᑯᑎ, ᐱᖁᑎᒋᔭᐅᔪᖅ ᐃᕝᕙᓘᓐᓃᑦ ᐃᓂ; 
ᐊᒻᒪ 

(ᐱ) ᑎᓕᓯᓗᓂ, ᑎᑎᖅᑲᑎᒍᑦ ᐱᖁᑎᖃᖅᑐᖅ, ᑭᒡᒐᖓᓘᓃᑦ ᑕᒫᓂ 
ᓇᔪᖅᑎᒋᔭᐅᔪᖅ ᓴᓇᔭᐅᓯᒪᔪᒥ, ᐃᒡᓗᕐᔪᐊᒥᓘᓐᓃᑦ ᐱᖁᑎᒋᔭᐅᔪᒥᓘᓐᓃᑦ 
ᓴᓇᖅᑯᑎᖃᕐᕕᐅᔪᒥ, ᓱᓇᑐᐃᓐᓇᓕᕆᔪᑎᓂᒃ ᐱᑕᖃᖅᑐᒥ  
(i) ᐋᕿᒃᓱᖅᑕᐅᖁᔨᓗᓂ ᑕᐃᒪᐃᑦᑐᓐᓃᖁᓪᓗᒍ ᓴᓇᖅᑯᑎ 

ᐊᑦᑕᕐᓇᖅᑎᑕᐅᔪᓐᓃᖁᓗᒍ, ᖁᐊᖅᓵᕐᓇᕈᓐᓃᖅᑎᑕᐅᖁᓗᒍ 
ᐱᓕᕆᕝᕕᒃ ᐊᑦᑕᕐᓇᖅᑐᓂᒃ, ᐊᒻᒪᓗ 

(ii) ᐃᑯᒪᑎᑕᐅᖁᖏᓪᓗᒋᑦ ᐃᑭᑎᑕᐅᖃᑦᑕᖁᖏᓪᓗᒋᑦ, 
ᐊᑐᖅᑕᐅᖁᖏᓪᓗᒋᓪᓘᓐᓃᑦ ᐃᑭᑦᑕᖅᑐᑦ ᐅᐊᔭᒨᖅᑐᓪᓗ 
ᓴᓇᖅᑯᑏᑦ ᐱᓕᕆᕝᕖᑦ ᓴᓇᕝᕕᐅᖃᑦᑕᖅᑐᑦ ᑕᒪᓐᓇ 
ᐊᑦᑕᕐᓇᕈᑕᐅᔪᖅ ᖁᐊᖅᓵᕐᓇᕈᓃᖅᑎᑕᐅᓚᐅᖏᓐᓂᖓᓂ 
ᐋᕿᒃᓱᖅᑕᐅᓚᐅᖏᓐᓂᖓᓂᓗ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ 
ᓈᒻᒪᒋᔭᐅᓕᓚᐅᖏᓐᓂᖓᓂ. 

 
ᐃᓗᓕᖏᑦ ᑎᓕᓯᔾᔪᑎᐅᑉ 
 (4) ᑎᓕᓯᔾᔪᑎ ᐊᑐᐊᕐᓗᒍ ᐃᓚᒃᑲᓐᓂᖓ (1) ᐅᕝᕙᓘᓐᓃᑦ ᐃᓚᒋᐊᕈᑎᖓ 3(ᐱ)(i) 
ᒪᑯᓂᖓ ᓇᓗᓇᐃᔭᐃᑦᑎᐊᖅᓯᒪᒋᐊᓕᒃ 

(ᐃ) ᓇᒦᒻᒪᖔᑦ ᓴᓇᔭᐅᓯᒪᔪᖅ, ᐃᒡᓗᓘᓐᓃᑦ ᐱᖁᑎᒋᔭᐅᔪᕐᓘᓐᓃᑦ; 
(ᐱ) ᓱᖕᒪᑦ ᑎᓕᓯᔾᔪᑎᓕᐅᕈᑕᐅᒋᐊᖃᕐᒪᖔᑦ; 
(ᑎ) ᓇᓗᓇᐃᔭᐃᓗᓂ ᖃᓄᐃᓕᐅᕈᑕᐅᒋᐊᖃᕐᓂᖓᓂᒃ ᓴᓇᒋᐊᖃᕈᑎᒥ; 
(ᑭ) ᖃᓄᑎᒋ ᓯᕕᑐᑎᒋᔪᒥ ᑎᓕᓯᔪᑎᒋᔭᐅᓯᒪᔪᖅ ᐱᐊᓂᒃᑕᐅᒋᐊᖃᕐᓂᖓᓂᒃ; 

ᐊᒻᒪᓗ 
(ᒋ) ᐱᔪᓐᓇᐅᑎᒋᔭᐅᔪᑦ ᖁᑦᓯᖕᓂᖅᓴᒧᑦ ᐅᓐᓂᕐᓗᖕᓂᕐᒥᒃ ᑎᓕᓯᔾᔪᑎᒥᒃ 

ᐊᑭᒋᐊᖅᓯᔪᒪᔪᓄᑦ ᕿᒥᕈᔭᐅᖁᔨᓗᑎᒃ ᐃᖅᑲᖅᑐᐃᔨᒃᑯᓐᓄᑦ ᐊᑐᐊᕐᓗᒍ 
ᐃᓚᖓ 15. 

 
ᑐᓂᔭᐅᔪᑦ ᑎᓕᓯᔾᔪᑎᒥᒃ 
 (5) ᐊᔾᔨᖓᓂᒃ ᑎᓕᓯᔾᔪᑎᐅᑉ ᐊᑐᐊᕐᓗᒍ ᐃᓚᖓ (1) ᐅᕝᕙᓘᓐᓃᑦ (2) ᐅᕙᓘᓐᓃᑦ 
ᑎᑎᕋᕐᓯᒪᓂᖓ 3(ᐱ) ᐃᓚᒋᐊᕈᑎᖓ ᑐᓂᔭᖅᑐᖅᑕᐅᒋᐊᓕᒃ ᓇᖕᒥᓂᖃᖅᑐᒧᑦ, ᑭᒡᒐᖓᓄᓪᓘᓐᓃᑦ 
ᓇᔪᖅᑎᒋᔭᐅᔪᒧᑦ ᓴᓇᔭᐅᓯᒪᔪᒥ ᐃᒡᓗᕐᔪᐊᒥᓗ. 

16. ᐃᓚᖓ 15 ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 
 
ᐊᔪᐃᓐᓇᕆᐊᓪᓚᒃᑐᑦ ᐃᖅᑲᖅᑐᐃᕕᒃᑯᑦ 
15. (1) ᑭᓇᑐᐃᓐᓇᖅ ᓈᒻᒪᒃᓴᕐᓂᖏᑯᓂ ᐊᑐᕐᑕᐅᖁᔭᐅᔪᒥᒃ ᐃᑭᑐᓕᕆᔨᒃ ᐊᖓᔪᖅᑳᖓᓐᓄᑦ 
ᐃᓚᖓᓃᑐᒥᒃ 12(1) ᐅᕙᓘᓐᓃᑦ (2) ᑎᑎᕋᕐᓯᒪᔪᖓᓂ 12(3)(ᐱ) ᐊᔪᐃᓈᕆᐊᑲᓐᓂᕈᓐᓇᕐᐳᖅ 
ᐃᖅᑲᑐᐃᕕᒃ ᐊᑐᕐᓗᒍ. 
 
ᒪᓕᒃᑕᐅᓲᑦ ᐊᔪᐃᓐᓈᕆᐊᑲᓂᕐᑐᓄᑦ 
 (2) ᑕᒪᓐᓇ ᐊᔪᐃᓐᓈᕆᐊᑲᓐᓂᕐᓂᖅ ᐊᐅᓚᑕᐅᔭᕆᐊᖃᕐᑐᖅ ᒪᓕᒃᑕᐅᓗᑎᒃ 
ᒪᓕᒃᑕᐅᔭᕆᐊᖃᕐᑎᐅᓲᑦ ᐊᔪᐃᓐᓈᕆᐊᑲᓐᓂᕐᑐᓄᑦ ᐅᖃᐅᓯᕆᔭᐅᓯᒪᔪᑦ ᑕᒪᒃᑯᐊ 
ᐃᖃᑐᐃᕕᓕᕆᓂᕐᒧᑦ ᐱᖁᔭᖓᓂ, ᑭᓯᐊᓂᓗ ᐃᒪᓐᓇᐃᐸᑦ  

(ᐃ) ᑕᐃᒪᓐᓇᐃᓕᖓᒐᓗᐊᕐᑎᑦᓗᒍ ᐃᓚᖓᓂ 86(1) ᐃᖃᑐᐃᕕᓕᕆᓂᕐᒧᑦ 
ᒪᓕᒐᖓᓂ, ᑕᒪᓐᓇ ᐊᔪᐃᓐᓈᕆᐊᑲᓐᓂᕐᓂᐊᕐᓂᕐᒧᑦ ᖃᐅᔨᒃᑲᐃᔪᑕᐅᔪᖅ 
ᐃᖃᑐᐃᕕᑰᓂᐊᕐᓗᓂ ᐃᓗᓇᐃᓄᑦ ᐃᓚᐅᓂᖃᕐᑐᓄᑦ ᐊᒃᑐᕐᑕᐅᔪᓄᑦᓗ 
ᐊᔪᐃᓐᓈᕆᐊᑲᓐᓂᕐᓂᐊᕐᓂᕐᒧᑦ ᖁᓖᐅᑦ ᐅᑉᓗᐃᑦ ᐃᓗᐊᓐᓂ 
ᖃᐅᔨᑲᕐᑕᐅᓚᐅᕐᑎᑦᓗᒋᑦ; ᐊᒻᒪ; 

(ᐱ) ᐃᓚᖓᓂ 89 ᐃᖅᑲᑐᐃᕕᓕᕐᕆᓂᕐᒧᑦ ᐱᖁᔭᖓᓂ 
ᐃᓚᐅᑎᑕᐅᓂᐊᖏᓚᖅ. 

 
ᑐᑭᑖᕈᑎᐊ ᐃᖅᑲᖅᑐᐃᕕᐅᑉ 
 (3) ᐃᖅᑲᖅᑐᐃᕖᑦ, ᑐᓵᓚᐅᕐᓗᑎᒃ ᑐᑭᑖᕈᑎᕕᓂᕐᒥᒃ ᐊᑭᒋᐊᖅᓯᔾᔪᑎᒥᒃ, 
ᐃᒪᐃᓕᐅᕈᓐᓇᖅᑐᑦ ᐊᖏᕈᓐᓇᖅᑐᑦ, ᐊᓯᔾᔩᔪᓐᓇᖅᑐᓪᓗ ᑎᓕᓯᔾᔪᑎᒥᒃ ᑐᑭᑖᕈᑕᐅᔪᕕᓂᕐᒥᓘᓐᓃᑦ 
ᖃᑦᑎᕆᔨᑯᑦ ᐊᖓᔪᖅᑳᖓᓄᑦ, ᐊᒻᒪᓗ ᐊᓯᒃᑲᓐᓂᖏᓐᓂᒃ ᑎᓕᓯᔾᔪᑎᓕᐅᕈᓐᓇᖅᑐᑦ 
ᐃᖅᑲᖅᑐᐃᔨᒃᑯᑦ ᐱᒋᐊᖃᕋᓱᒋᔭᖓᓂᒃ. 
 
17. (1) ᐃᓚᒃᑲᓐᓂᖓ 16(1) ᐲᖅᑕᐅᔪᖅ ᐊᒻᒪᓗ ᐅᑯᓂᖓ ᐃᓇᖏᖅᑕᐅᓪᓗᓂ: 
 
ᒪᓕᖕᓂᙱᑦᑐᖅ ᑎᓕᓯᔾᔪᑎᒥᒃ ᓄᓇᓕᖕᓂ 
16. (1) ᖃᑦᑎᕆᔨᒃᑯᑦ ᐊᖓᔪᖅᑳᖓ ᐃᒪᐃᓕᐅᕈᓐᓇᖅᑐᖅ ᑎᓕᓯᒍᓐᓇᖅᑐᖅ ᓄᓇᓖᑦ 
ᑲᑎᒪᔨᖏᓐᓂᒃ ᑲᒪᒋᔭᐅᑎᑦᑎᖁᓗᒋᑦ ᐱᓕᕆᐊᕆᔭᐅᒋᐊᓕᖕᓂᒃ ᑎᓕᓯᔾᔪᑎᒥ 
ᓇᓗᓇᐃᔭᖅᑕᐅᓯᒪᔪᓂᒃ ᐊᑐᐊᕐᓗᒍ ᐃᓚᖓ 12(1) ᐅᕝᕙᓘᓐᓃᑦ 12(3)(ᐱ) ᖃᖓᑐᐃᓐᓇᖅ 
ᓇᖕᒥᓂᖃᖅᑐᖅ ᑭᒡᒐᖓᓘᓐᓃᑦ ᓇᔪᖅᑎᒋᔭᐅᔪᕐᓗ ᑖᓱᒥᖓ ᐊᑐᐊᖅᓯᓐᓂᖏᑉᐸᑕ 

(ᐃ) ᑎᓕᓯᔪᑎᐅᑉ ᐃᓗᐊᓂ ᐱᕕᒃᓴᕆᔭᖓᓂ ᑎᑎᕋᕐᓯᒪᓂᖓᓂ; ᐅᕙᓘᓐᓃᑦ  
(ᐱ) ᑎᓕᓯᔪᑎᒥᒃ ᐃᖅᑲᖅᑐᐃᕕᒃᒥ ᐅᑉᓗᐃᑦ ᑕᑦᓕᒪᑦ ᐃᓗᐊᓐᓂ 

ᓴᓇᔭᐅᓚᐅᕐᑎᑦᓗᒍ ᐊᔪᐃᓐᓈᕆᐊᕈᑎ ᐊᑕᓂ ᐃᓚᖓ 15. 
 
ᒪᓕᖕᓂᙱᑦᑐᖅ ᑎᓕᓯᔾᔪᑎᒥᒃ ᓄᓇᓖᑦ ᓯᓚᑖᓐᓂ 

(1.1) ᖃᑦᑎᕆᔨᒃᑯᑦ ᐊᖓᔪᖅᑳᖓ ᐃᒪᐃᓕᐅᕈᓐᓇᖅᑐᖅ, ᖃᖓᑐᐃᓐᓇᖅ ᓴᓇᔭᐅᓯᒪᔪᖅ 
ᐃᒡᓗᓘᓐᓃᑦ ᓄᓇᓕᐅᑉ ᓯᓚᑖᓂ ᓴᓇᔭᐅᓯᒪᒃᐸᑦ, ᑲᔪᓯᑎᑦᑎᒋᐊᓕᒃ ᐅᕝᕙᓘᓐᓃᑦ 
ᑲᔪᓯᔭᐅᑎᑦᑎᒋᐊᓕᒃ ᐱᓕᕆᐊᕆᔭᐅᒋᐊᓕᖕᓂᒃ ᑎᓕᓯᔾᔪᑎᒥ ᑲᒪᒋᔭᐅᖁᔭᐅᓯᒪᔪᓂᒃ ᐊᑐᐊᕐᓗᒍ 

ᐃᓚᖓ 12(1) ᐅᕝᕙᓘᓐᓃᑦ 12(3)(ᐱ) ᖃᖓᑐᐃᓐᓇᖅ ᓇᖕᒥᓂᖃᖅᑐᒧᑦ ᑭᒡᒐᖓᓄᓪᓘᓐᓃᑦ 
ᓇᔪᖅᑎᒋᔭᐅᔪᒧᑦ ᑲᒪᒋᔭᐅᖏᑦᑐᖃᕐᓂᖅᐸᑦ ᐊᑐᐊᖅᑕᐅᒋᐊᓕᖕᓂᒃ 

(ᐃ) ᑎᓕᓯᔪᑎᐅᑉ ᐃᓗᐊᓂ ᐱᕕᒃᓴᕆᔭᖓᓂ ᑎᑎᕋᕐᓯᒪᓂᖓᓂ; ᐅᕙᓘᓐᓃᑦ  
(ᐱ) ᑎᓕᓯᔪᑎᒥᒃ ᐃᖅᑲᖅᑐᐃᕕᒃᒥ ᐅᑉᓗᐃᑦ ᑕᑦᓕᒪᑦ ᐃᓗᐊᓐᓂ 

ᓴᓇᔭᐅᓚᐅᕐᑎᑦᓗᒍ ᐊᔪᐃᓐᓈᕆᐊᕈᑎ ᐊᑕᓂ ᐃᓚᖓ 15. 
 
 (2) ᐃᓚᒃᑲᓐᓂᖓ 16(2) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ ᐅᓇ “ᐅᕝᕙᓘᓐᓃᑦ $50-
ᒥᒃ, ᓇᓕᐊᑐᐃᓐᓇᖅ ᐅᓄᕐᓂᖅᓴᐅᒃᐸᑦ”. 
 
 (3) ᐅᑯᐊ ᐃᓚᓕᐅᑎᔭᐅᔪᑦ ᑭᖑᓂᖓᒍᑦ ᐃᓚᒃᑲᓐᓂᖓ 16(2): 
 
ᐊᑐᓕᖅᑎᑕᐅᔪᑦ ᑲᒪᒋᔭᐅᒋᐊᓖᑦ 
 (3) ᖃᖓᑐᐃᓐᓇᖅ ᓄᓇᓖᑦ ᑲᑎᒪᔨᖏᑦ ᐱᔪᓐᓇᐅᑎᖃᖅᑐᑦ ᐊᑐᐊᕐᓗᒍ ᐃᓚᒃᑲᓐᓂᖓ (1) 
ᐱᓕᕆᐊᕆᔭᐅᒋᐊᓕᖕᓂᒃ ᐊᔪᓕᕐᓂᖅᐸᑕ, ᓄᓇᓖᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ 
ᑐᒃᓯᕋᐅᑎᓕᐅᕈᓐᓇᖅᑐᑦ ᑲᒪᒋᔭᐅᖔᖁᓗᒍ ᓄᓇᕗᑦ ᒐᕙᒪᖓᓄᑦ, ᐅᕝᕙᓘᓐᓃᑦ ᐋᕿᒃᓱᐃᒍᓐᓇᖅᑐᑦ 
ᐊᑭᓖᓗᑎᒡᓗ, ᑲᒪᒋᔭᐅᔾᔪᑎᖓᓂᒃ. 
 
18. ᐃᓚᖓ 17 ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 
 
ᐊᑐᓕᖅᑎᑕᐅᔪᑦ ᑎᓕᓯᔪᑏᑦ 
17. ᖃᑦᑎᕆᔨᒃᑯᑦ ᐊᖓᔪᖅᑳᖓ ᐊᑐᖅᑕᐅᑎᑦᑎᒍᓐᓇᖅᑐᖅ ᑐᓴᖅᑎᑦᑎᖏᓪᓗᓂ 
ᐃᖅᑲᖅᑐᐃᔨᒃᑯᓐᓂᒃ ᐱᔪᓐᓇᐅᑎᑖᕋᓱᐊᖏᓪᓗᓂᓘᓐᓃᑦ ᐃᓯᕈᓐᓇᖅᑐᖅ ᓴᓇᔭᐅᓯᒪᔪᓄᑦ 
ᐃᒡᓗᕐᔪᐊᓄᓪᓗ ᑎᓕᓯᔾᔪᑎᒋᔭᐅᓯᒪᔪᒥᒃ ᑲᔪᓯᑎᑦᑎᓇᓱᐊᕐᓗᓂ ᐊᑐᐊᕐᓗᒍ ᐃᓚᒃᑲᓐᓂᖓ 12(1) 
ᐅᕝᕙᓘᓐᓃᑦ 12(3)(ᐱ) ᐅᑯᓂᖓ ᐱᕙᓪᓕᐊᔪᖃᓚᐅᖅᑎᓪᓗᒍ: 

(ᐃ) ᖃᖓᑐᐃᓐᓇᖅ, ᐊᐱᖅᑯᑎᒋᓚᐅᕐᓗᒍ, ᓇᒦᒋᐊᖓᓂᒃ ᓇᖕᒥᓂᖃᖅᑐᖅ 
ᑭᒡᒐᖓᓘᓃᑦ, ᐱᑕᖃᖏᑉᐸᑕ, ᖃᐅᔨᒪᔭᐅᖏᑉᐸᑕᓗ ᖃᑦᑎᕆᔨᒃᑯᑦ 
ᐊᖓᔪᖅᑳᖓ; ᐅᕝᕙᓘᓐᓃᑦ 

(ᐱ) ᖃᖓᑐᐃᓐᓇᖅ ᐃᓄᖃᕐᓂᖏᑉᐸᖅ ᑖᓐᓇ ᓴᓇᔭᐅᓯᒪᔪᖅ 
ᐃᒡᓗᕐᔪᐊᕐᓘᓐᓃᑦ, ᐊᐱᖅᑯᑕᐅᓚᐅᖅᖢᓂ, ᓇᒦᒋᐊᖏᑦ ᓇᔪᖅᑎᕕᓂᖏᑦ 
ᖃᐅᔨᒪᔭᐅᖏᑉᐊᑕ ᖃᖅᑎᕆᔨᒃᑯᑦ ᐊᖓᔪᖅᑳᖓᓄᑦ. 

 
19. ᐅᑯᐊ ᐃᓚᐅᓕᐅᑎᔭᐅᔪᑦ ᑭᖑᓂᖓᒍᑦ ᐃᓚᖓ 17; 
 

ᓱᓕᒃᑲᓐᓂᖅ 
 
ᐊᑭᓖᑎᑕᐅᒋᐊᖃᙱᑦᑐᑦ 
17.1. ᖃᑦᑎᕆᔨᑯᑦ ᐊᖓᔪᖅᑳᖓ, ᐃᑲᔪᖅᑎᖓᓗ ᐊᒻᒪᓗ ᓄᓇᓕᖕᓂ ᐃᑲᔪᖅᑎᖓ 
ᐊᑭᓖᑎᑕᐅᒋᐊᖃᙱᑦᑐᑦ ᐊᓯᐅᔨᔪᖃᕐᓂᖅᐸᑦ ᐱᓕᕆᑎᓪᓗᒋᑦ 
ᐱᓕᕆᐊᕆᔭᐅᖏᑦᑐᖃᖅᑎᓪᓗᒍᓘᓐᓃᑦ ᐱᔮᕆᖏᑦᑐᓄᑦ ᐱᔮᕆᔭᐅᔪᓄᓪᓘᓐᓃᑦ ᓇᖕᒥᓂᖅ 
ᐱᓕᕆᐊᒥᑎᒍᑦ ᐱᔪᓐᓇᐅᑎᒥᓂᒃ ᑲᔪᓯᑎᑦᑎᓇᐊᖅᑎᓪᓗᒋᑦ. 

ᐃᑭᑦᑐᓄᑦ ᐊᑦᑕᕐᓇᖅᑐᖃᖅᑕᐃᓕᖁᓪᓗᒍ ᐸᕐᓇᐃᔾᔪᑕᐅᓯᒪᔪᑦ 
17.2. ᑕᒪᐃᑕ ᐃᒡᓗᕐᔪᐊᑦ ᓄᓇᓕᖕᒥᐅᓄᑦ ᐅᐸᒃᑕᐅᖃᑦᑕᖅᑐᑦ ᐃᑭᑦᑐᖃᕐᓂᖅᐸᑦ 
ᖃᓄᐃᓕᐅᕆᐊᖃᕐᓂᖏᓐᓂᒃ ᐅᐸᓗᖓᐃᔭᖅᓯᒪᒋᐊᓖᑦ ᐸᕐᓇᐃᓯᒪᓗᑎᒃ 
ᖃᓄᐃᓕᐅᕆᐊᖃᕐᓂᖏᓐᓂᒃ ᓇᓗᓇᐃᔭᖅᓯᒪᔪᒥᒃ ᑕᑯᒃᓴᐅᔪᒦᑎᑦᑎᓗᑎᒃ. 
 
ᐊᕐᕌᒍᑕᒫᕐᓯᐅᑎ ᐅᓂᑳᓕᐊᖑᓯᒪᔪᖅ  
17.3. (1) ᑖᓐᓇ ᖃᑦᑎᕆᔩᑦ ᐊᖓᔪᖅᖄᖓ ᑐᓂᓯᖃᑕᕆᐊᖃᑕᕆᐊᓕᒃ ᐊᕐᕌᒍᑕᒫᕐᓯᐅᑎᓂᒃ 
ᒥᓂᔅᑕᒧᑦ, ᑖᒃᑯᐊ ᐱᖓᓱᑦ ᑕᖅᑮᑦ ᐃᓗᐊᓐᓂ ᐃᓱᓕᑦᓴᕌᖓᑦ ᐊᕐᕌᒍ, ᐅᓂᖄᓕᐊᕆᓯᒪᔪᒧᑦ 
ᖃᓄᐃᓕᐅᕈᑕᐅᓯᒪᔪᓂᒃ, ᐃᒪᓐᓇ 

(a) ᖃᐅᔨᒪᔭᓂ ᑕᒪᒃᑯᐊ ᖃᑦᑎᕆᔨᒃᑯᑦ ᐊᖓᔪᖅᖄᖓᑦ ᐃᑭᑦᑐᕕᓂᓕᒫᑦ, 
ᑕᒪᕐᒥᒃ ᖃᓄᐃᓕᖓᒍᑕᐅᔪᑦ ᐋᓐᓂᕈᑕᐅᔪᑦᓘᓐᓃᐅᑦ ᐃᑯᐊᑦᓚᒃᑐᒧᑦ, 
ᖃᐅᔨᓴᕐᑕᐅᓯᒪᔪᓕᒫᑦ ᐊᒻᒪ  ᓇᓚᒃᑎᖃᕆᐊᓕᓕᕕᓂᓕᒫᑦ ᐃᑯᐊᑦᓚᒃᑐᓄᑦ, 
ᐊᒻᒪ ᐱᕋᔭᒍᑕᐅᔪᓕᒫᑦ ᐅᕙᓂ ᐱᖁᔭᒥ ᐅᕙᓘᓐᓃᑦ ᐱᔮᖅᑯᒥᒃ 
ᐃᑯᐊᑦᓚᒃᑎᑕᐅᔪᓕᒫᑦ; 

(b) ᓇᐃᓈᕐᓯᒪᓗᒋᑦ ᖃᓄᐃᓕᐅᕈᑕᐅᔪᑦ ᐊᖓᔪᖅᑳᖓᑕ ᐃᑭᑦᑐᓕᕆᔩᑦ 
ᑎᑎᕋᕐᕕᐊᓂ ᐃᑭᑎᑦᓯᑕᐃᓕᒪᓂᕐᒧᑦ ᓴᐳᔨᕙᐅᑕᐅᔪᓕᒫᑦᓗ 
ᐃᑭᑎᑦᓯᑕᐃᓕᓂᕐᒧᑦ; ᐊᒻᒪ 

(c) ᐊᓯᖏᑦ ᑐᓴᕐᑕᐅᔭᕆᐊᓖᑦ ᑐᒃᓯᕋᕐᑕᐅᓯᒪᔪᑦ ᒥᓂᔅᑕᒧᑦ. 
 
ᓴᖅᑭᕐᑕᐅᖃᑕᕆᐊᖃᕐᓂᖏᑦ ᒪᓕᒐᓕᐅᕐᕕᒃᒥ ᐊᕐᕌᒍᑕᒫᕐᓯᐅᑎᒧᑦ ᐅᓂᑳᑦ 
 (2) ᑖᓐᓇ ᒥᓂᔅᑕ ᓴᖅᑮᖃᑕᕆᐊᓕᒃ ᑐᓴᐅᓯᐊᖑᓯᒪᔪᒥᒃ ᐅᖃᐅᓯᕆᔭᐅᓯᒪᔪᓂᒃ 
ᐃᓚᒃᑲᓐᓂᖓᓂ (1) ᒪᓕᒐᓕᐅᕐᕕᒃᒧᑦ ᓯᕗᓕᕐᒥᒃ ᒪᓕᒐᓕᐅᓕᕐᑎᑦᓗᒋᑦ ᒪᓕᒐᓕᐅᕐᕕᒃᒥ 
ᑐᓂᔭᐅᓯᒪᓕᕈᓂ ᐊᕐᕌᖑᑕᒫᒧᑦ ᐅᓂᑳᓕᐊᕆᓯᒪᔪᓂᒃ. 
 
20. ᐃᓚᖓ 19 ᐋᖅᑭᒋᐊᖅᑕᐅᕗᖅ ᐲᖅᑕᐅᔪᖅ ᖃᓪᓗᓈᑎᑑᕐᓂᖓ “every” ᐊᒻᒪᓗ 
ᐃᓇᖏᖅᑕᐅᓪᓗᓂ ᐆᒧᖓ “each”. 
 
21. ᐃᓚᖏᑦ 20 ᐊᒻᒪᓗ 21 ᐲᖅᑕᐅᔪᒃ ᐊᒻᒪᓗ ᐃᓇᖏᖅᑕᐅᓪᓗᑎᒃ ᐅᑯᓄᖓ: 
 
ᓄᖅᑲᖅᑎᑦᑎᓯᒪᔪᑦ 
20. ᑭᒃᑯᑐᐃᓐᓇᐃᑦ ᐱᔭᕆᑐᓈᖅᑎᑦᑎᓇᓱᐊᖅᑐᑦ, ᓴᐳᔾᔨᓯᒪᔪᓪᓘᓐᓃᑦ ᐸᒡᕕᓴᕋᓱᐊᖅᑐᑦ 
ᖃᑦᑎᕆᔨᒃᑯᓐᓂᒃ ᐊᖓᔪᖅᑳᖓᓂᒃ, ᐃᑲᔪᖅᑎᖓᓂᓗ ᐅᕝᕙᓘᓐᓃᑦ ᓄᓇᓕᖕᒥ ᐃᑲᔪᖅᑎᖓᓂᒃ 
ᑲᔪᓯᑎᑦᑎᓇᓱᐊᖅᑎᓪᓗᒋᑦ ᐱᓕᕆᐊᖏᓐᓂᒃ ᐱᔪᓐᓇᐅᑎᖏᓐᓂᓗ ᐅᕝᕙᓘᓐᓃᑦ 
ᐱᓕᕆᓇᓱᐊᖅᑎᓪᓗᒋᑦ ᐊᑐᐊᕐᓗᒍ ᑖᓐᓇ ᒪᓕᒐᖅ ᒪᓕᒐᕋᓛᖏᓪᓗ ᐸᓴᔭᒃᓴᖑᖅᑎᑕᐅᔪᓐᓇᖅᑐᖅ 
ᐊᒻᒪᓗ ᐃᖅᑲᖅᑐᐃᕕᒃᑎᒍᑦ ᐊᑭᓖᑎᑕᐅᔪᓐᓇᖅᖢᓂ $25,000-ᒧᑦ ᑎᑭᓪᓗᒍ ᐅᖓᑖᓅᖏᑦᑐᖅ 
ᐅᕝᕙᓘᓐᓃᑦ ᑎᒍᔭᐅᓯᒪᔪᓐᓇᖅᖢᓂ ᐅᑭᐅᓕᒫᒧᑦ ᑎᑭᓪᓗᒍ ᐅᖓᑖᓅᖏᑦᑐᖅ ᑖᒃᑯᓂᖓ ᐊᑐᓂ 
ᓱᑰᖅᑕᐅᔪᓐᓇᖅᑐᖅ ᑕᒪᐃᑕᓘᓐᓃᑦ ᑲᑎᓪᓗᒋᑦ.  

ᓱᓕᙱᑦᑐᓂᒃ ᑐᓴᖅᑎᑦᑎᓂᖅ 
20.1. ᑭᒃᑯᑐᐃᓐᓇᐃᑦ ᖃᐅᔨᒪᓪᓗᑎᒃ ᒪᖓᑦᑎᔪᑦ ᐅᕝᕙᓘᓐᓃᑦ ᑕᒻᒪᐅᖃᑎᑦᑎᔪᑦ 
ᑕᒪᐅᖓᑐᐃᓐᓇᖅ ᐅᕝᕙᓘᓐᓃᑦ ᑐᓴᖅᑎᑦᑎᑦᑕᐃᓕᒪᔪᑦ ᐅᕝᕙᓘᓐᓃᑦ ᕿᐱᓗᒃᑐᑦ 
ᐊᐱᖅᓱᖅᑕᐅᓪᓗᑎᒃ ᑐᓴᖅᑎᑦᑎᒍᒪᖏᑦᑐᑦ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᐃᑲᔪᖅᑎᖏᓐᓄᓪᓗ 
ᓄᓇᓕᖕᓂᓗ ᑲᔪᓯᑎᑦᑎᓇᓱᐊᖅᑎᓪᓗᒋᑦ ᐱᔪᓐᓇᐅᑎᒋᔭᒥᓂᒃ ᐱᓕᕆᐊᒥᓂᓘᓐᓃᑦ ᐊᑐᐊᕐᓗᒍ 
ᑖᓐᓇ ᒪᓕᒐᖅ ᐊᑐᐊᒐᖏᓪᓘᓐᓃᑦ ᐸᓴᔭᒃᓴᖑᖅᑎᑕᐅᔪᓐᓇᖅᑐᑦ ᐱᓂᕐᓗᖕᓂᕋᖅᑕᐅᓗᑎᒃ ᐊᒻᒪᓗ 
ᐊᑭᓖᑎᑕᐅᔪᓐᓇᖅᖢᑎᒃ ᐃᖅᑲᖅᑐᐃᕕᒃᑎᒍᑦ ᖃᐅᔨᔭᐅᒍᑎᒃ $25,000-ᒧᑦ ᑎᑭᓪᓗᒍ 
ᐅᖓᑖᓅᙱᑦᑐᖅ ᐅᕝᕙᓘᓐᓃᖅ ᑎᒍᔭᐅᓯᒪᔪᓐᓇᖅᖢᓂ ᐅᑭᐅᓕᒫᒧᑦ ᐅᖓᑖᓅᖏᑦᑐᖅ ᑖᒃᑯᓂᖓ 
ᑕᒪᐃᓐᓂᓘᓃᑦ.  
 
ᓱᕈᔪᐃᔪᑦ ᓴᓇᖅᑯᑎᓂᒃ ᐊᑦᑕᕐᓇᔭᐃᒃᑯᑎᓂᒡᓗ 
20.2. ᑭᒃᑯᑐᐃᓐᓇᐃᑦ, ᒪᓕᒐᑎᒍᑦ ᐱᔪᓐᓇᐅᑎᖃᖏᓱᑎᒃ, ᓱᕈᔪᐃᓐᓂᖅᐸᑕ ᐅᕝᕙᓘᓐᓃᑦ 
ᐲᖅᓯᓐᓂᖅᐸᑕ ᓴᓇᖅᑯᑎᓂᒃ ᐊᑦᑕᕐᓇᔭᐃᒃᑯᑎᓂᓗ ᖃᐅᔨᓴᕈᑕᐅᓲᓂᒃ, ᓴᐳᔾᔨᓯᒪᔾᔪᑎᓂᒃ 
ᖃᑦᑎᕆᔾᔪᑎᓂᒃ ᐸᓴᔭᒃᓴᖑᖅᑎᑕᐅᔪᓐᓇᖅᑐᖅ ᐊᒻᒪᓗ ᐃᖅᑲᖅᑐᐃᕕᒃᑎᒍᑦ ᐊᑭᓖᑎᑕᐅᔪᓐᓇᖅᖢᓂ 
$25,000 ᑎᑭᓪᓗᒍ ᐅᖓᑖᓅᖏᑦᑐᖅ ᐅᕝᕙᓘᓐᓃᖅ ᑎᒍᔭᐅᓯᒪᔪᓐᓇᖅᖢᓂ ᐅᑭᐅᓕᒫᒧᑦ 
ᐅᖓᑖᓅᖏᑦᑐᖅ ᑖᒃᑯᓂᖓ ᑕᒪᐃᓐᓂᓘᓃᑦ. 
 
ᐱᕋᔭᖕᓂᕋᖅᑕᐅᔪᖅ ᓱᑰᖅᑕᐅᔾᔪᑎᖓᓗ 
20.3. ᑭᒃᑯᑐᐃᓐᓇᐃᑦ ᓱᕋᐃᔪᑦ ᑖᓱᒥᖓ ᒪᓕᒐᕐᒥ ᒪᓕᒐᕋᓛᖏᓐᓂᓗ ᖃᓄᑐᐃᓐᓇᖅ 
ᓱᑰᖅᑕᐅᔾᔪᑎᖓᓂᒃ ᓇᓗᓇᐃᔭᖅᐸᒌᖅᓯᒪᖏᑦᑐᒥᒃ ᐸᓴᔭᒃᓴᖑᖅᑎᑕᐅᔪᓐᓇᖅᑐᖅ ᐊᒻᒪᓗ 
ᐃᖅᑲᖅᑐᐃᕕᒃᑎᒍᑦ ᐊᑭᓖᑎᑕᐅᔪᓐᓇᖅᑐᖅ $25,000 ᑎᑭᓪᓗᒍ ᐅᖓᑖᓅᖏᑦᑐᖅ ᐅᕝᕙᓘᓐᓃᖅ 
ᑎᒍᔭᐅᓯᒪᔪᓐᓇᖅᖢᓂ ᐅᑭᐅᓕᒫᒧᑦ ᐅᖓᑖᓅᖏᑦᑐᖅ ᑖᒃᑯᓂᖓ ᑕᒪᐃᓐᓂᓘᓃᑦ. 
 
ᑎᒥᖁᑎᒋᔭᐅᔪᓄᑦ ᐊᑭᓖᑎᑦᑎᔾᔪᑎ 
20.4. (1) ᑕᐃᒪᐃᒃᑲᓗᖓᖅᑎᓪᓗᒍ ᐃᖅᑲᖅᑐᕈᑕᐅᓂᖓ ᑎᑎᕋᖅᑕᐅᓯᒪᔪᑦ 20ᒥᑦ 20.3ᒧᑦ, 
ᑎᒥᖁᑎᒋᔭᐅᔪᑦ ᐸᓴᔭᒃᓴᖑᖅᑎᑕᐅᔪᑦ ᐱᓂᕐᓗᓚᐅᕆᐊᖏᓐᓂᒃ ᐊᑐᐊᕐᓗᒍ ᑖᓐᓇ ᒪᓕᒐᖅ 
ᒪᓕᒐᕋᓚᖏᓪᓗ ᐊᑭᓖᑎᑕᐅᔪᓐᓇᖅᑐᑦ $100,000-ᒧᑦ ᑎᑭᓪᓗᒍ ᐅᖓᑖᓅᖏᑦᑐᖅ, ᐊᒻᒪᓗ, 
ᑲᒪᑦᑕᐃᓕᒪᐃᓐᓇᕐᓂᖏᓐᓂ, ᓱᓕᒃᑲᓐᓂᖅ ᐊᑭᓖᑎᑕᐅᒃᑲᓐᓂᕈᓐᓇᖅᖢᑎᒃ $10,000-ᒧᑦ ᑎᑭᓪᓗᒍ 
ᖃᐅᑕᒫᑦ ᐱᓂᕐᓘᑎᒋᔭᖏᑦ ᑲᔪᓰᓐᓇᕐᓂᖏᓐᓂ. 
 
ᐊᑭᓖᑎᑕᐅᔪᑦ ᐊᖓᔪᖅᑳᕆᔭᐅᔪᑦ, ᑐᑭᒧᐊᖅᑎᑦᑎᔩᓪᓗ ᑲᑎᒪᔩᑦ ᑭᒡᒐᖅᑐᖅᑎᖏᓪᓗ 
 (2) ᖃᖓᑐᐃᓐᓇᖅ ᑯᐊᐳᕇᓴ ᑎᒥᖁᑎᒋᔭᐅᔪᖅ ᐱᓂᕐᓗᖕᓂᖅᐸᑦ ᓱᕋᐃᓪᓗᓂ ᑖᓱᒥᖓ 
ᒪᓕᒐᕐᒥᒃ ᒪᓕᒐᕋᓛᖏᓐᓂᓗ, ᓇᓕᐊᑐᐃᓐᓇᖅ ᐊᖓᔪᖅᑳᖏᑦ, ᑲᑎᒪᔨᖏᑦ ᑭᒡᒐᖅᑐᖅᑎᖏᑦ 
ᑐᑭᒧᐊᖅᑎᑦᑎᔨᒋᔭᐅᔪᑦ ᑯᐊᐳᕇᓴᒥᒃ, ᐱᔪᓐᓇᖅᑎᑦᑎᔨᐅᔪᑦ, ᐊᖏᖅᑎᐅᔪᑦ, ᓱᓐᓂᖏᑉᐸᑕ 
ᐃᓚᐅᖃᑕᐅᓐᓂᖅᐸᑕᓘᓐᓃᑦ ᐱᓂᕐᓗᒍᑕᐅᔪᖅ ᑲᔪᓯᑎᓪᓗᒍ, ᑎᒥᖁᑎᖓᓂ, 
ᐸᓴᔭᒃᓴᖑᖅᑎᑕᐅᔪᓐᓇᖅᑐᑦ ᐊᒻᒪᓗ ᐃᖅᑲᖅᑐᖅᑕᐅᓗᓂ ᐊᑭᓖᑎᑕᐅᔪᓐᓇᖅᑐᖅ $50,000-ᒧᑦ 
ᑎᑭᓪᓗᒍ ᐅᕝᕙᓘᓐᓃᑦ ᐊᓄᓪᓚᒃᓯᖅᑎᑕᐅᓗᑎᒃ ᐅᑭᐅᒧᑦ ᑎᑭᓪᓗᒍ ᐅᖓᑖᓅᙱᑦᑐᖅ, 
ᑕᒪᐃᓐᓂᒡᓘᓐᓃᑦ, ᖃᓄᑐᐃᓐᓇᖅ ᑯᐊᐳᕇᓴᖓ ᐃᖅᑲᖅᑐᖅᑕᐅᓚᐅᖅᑎᓪᓗᒍ ᐃᖅᑲᖅᑐᐃᕕᒃᑎᒍᑦ 
ᖃᐅᔨᔭᐅᓚᐅᑎᓪᓗᒍᓘᓐᓃᑦ. 

ᒪᓕᓐᖏᓐᓂᖅ ᒪᓕᒃᑕᐅᒋᐊᖃᖅᑐᒥᒃ 
21. ᑕᒪᐃᑕ ᓇᖕᒥᓂᖃᖅᑐᑦ, ᑭᒡᒐᖏᓪᓘᓐᓃᑦ ᐊᒻᒪᓗ ᓇᔪᖅᑎᒋᔭᐅᔪᑦ ᓴᓇᔭᐅᓯᒪᔪᒥ, 
ᐃᒡᓗᒥᓘᓐᓃᑦ, ᓇᖕᒥᓂᕆᔭᐅᔪᒥ ᐊᑐᐊᖅᓯᓐᓂᖏᑦᑐᖅ ᑎᓕᔭᐅᓯᒪᔪᒥᒃ ᐊᑐᐊᕐᓗᒍ 
ᑎᓕᓯᔾᔪᑕᐅᓯᒪᔪᖅ ᐃᑭᒃᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᐊᑖᓂ 12(1) ᐅᕝᕙᓘᓐ (2)ᓃᑦ 
ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᖅ 12(3)(ᐱ) ᐸᓯᔭᒃᓴᐅᕗᖅ ᐱᓂᕐᓗᖕᓂᕐᒧᑦ ᐳᒃᑭᓂᖅᓴᒃᑯᓪᓗ 
ᐊᑭᓖᑎᑕᐅᔪᓐᓇᖅᖢᓂ ᐅᖓᑖᓅᙱᑦᑐᒥᒃ $500-ᒧᑦ ᒪᓕᒃᑕᐅᓗᑎᒃ ᐅᓪᓗᑕᒫᑦ 
ᑕᐃᒪᐃᓚᐅᕐᓂᖓᓄᑦ ᒪᓕᒃᑕᐅᔭᕆᐊᖃᖅᑐᓂᒃ ᒪᓕᓚᐅᖏᓐᓂᖓᓂ.  
 
22. ᐃᓚᖓ 22 ᐊᑐᕈᓐᓃᖅᑎᑕᐅᕗᖅ ᐅᑯᓄᖓᓗ ᐃᓇᖏᖅᑕᐅᓪᓗᑎᒃ. 
 
ᕿᓂᖅᑕᐅᓃᑦ ᐊᖅᓵᖅᑕᐅᓃᓪᓗ 
22. (1) ᐃᖅᑲᖅᑐᐃᔨᕋᓛᖅ ᐃᖅᑲᖅᑐᐃᔨᓘᓐᓃᑦ ᑐᓂᓯᔪᓐᓇᖅᑐᑦ ᕿᓂᕈᑎᒥᒃ ᑑᔅᓱᒧᖓ 
ᐱᔪᓐᓇᖅᑎᑕᐅᔪᒥᒃ ᑕᐃᔭᐅᓯᒪᔪᒥᒃ ᐃᓄᖕᒧᑦ ᐃᓯᕈᓐᓇᖁᓪᓗᒍ ᓴᓇᔭᐅᓯᒪᔪᒧᑦ, ᐃᒡᓗᒋᔭᐅᔪᓄᑦ 
ᐅᕝᕙᓘᓐᓃᑦ ᓇᖕᒥᓂᕆᔭᐅᔪᒧᑦ ᐱᔪᓐᓇᐅᑏᓪᓗ ᐊᑐᕈᓐᓇᖅᑕᖏᑦ ᐅᖃᐅᓯᕆᔭᐅᓯᒪᔪᑦ ᐃᓚᖓᓂ 
ᐃᓚᒃᑲᓐᓂᖓᓂ (3) ᐃᖅᑲᖅᑐᐃᔨᕋᓛᖅ ᐃᖅᑲᖅᑐᐃᔨᓘᓐᓃᑦ ᐊᑲᐅᒃᓴᕈᑎᒃ ᐊᖏᐅᑕᐅᔪᒥᒃ 
ᓇᓗᓇᐃᖅᓯᒪᒃᐸᑕᓗ ᐅᒃᐱᕆᔭᐅᒃᐸᑕᓗ ᑖᒃᑯᐊ 

(ᐃ) ᐱᕋᔭᒃᑕᐅᔪᖅ ᐅᕙᓂ ᐱᖁᔭᕐᒥ ᐅᕝᕙᓘᓐᓃᑦ ᐊᑐᒐᖏᓐᓂ 
ᐱᕋᔭᒃᑕᐅᓯᒪᔪᒥ ᐅᕝᕙᓘᓐᓃᑦ ᐱᕋᔭᒃᑕᐅᔪᒥ; ᐊᒻᒪ 

(ᐱ) ᑎᑎᕋᖅᓯᒪᔪᖅ ᐅᕝᕙᓘᓐᓃᑦ ᑭᓱᑐᐃᓐᓇᖅ ᓴᖅᑭᑕᐅᓯᒪᔪᖅ, ᐅᕝᕙᓘᓐᓃᑦ 
ᑐᓴᕋᒃᓴᐅᔪᖅ ᐱᔾᔪᑎᖃᖅᑐᖅ ᐱᕋᔭᒃᑕᐅᔪᒥᒃ ᓇᓂᔭᐅᓐᓂᖅᐸᑦ 
ᐅᕝᕙᓘᓐᓃᑦ ᓴᓇᔭᐅᓯᒪᔪᒥ, ᐃᒡᓗᒋᔭᐅᔪᓂ ᓇᒥᓂᕆᔭᐅᔪᓂᓘᓐᓃᑦ, 
ᓇᓗᓇᐃᖅᑕᐅᓇᔭᖅᐳᖅ ᐱᔪᓐᓇᕐᓂᖅ ᐊᑐᖅᑕᐅᓗᓂ 
ᐅᖃᐅᓯᕆᔭᐅᓯᒪᔪᑦ ᕿᓂᕈᑕᐅᔪᓐᓇᖅᑐᒥ. 

 
ᐊᑐᓕᖅᑎᑕᐅᓂᖓ ᖃᐅᔨᒃᑲᐅᑕᐅᓐᖏᒃᑲᓗᐊᕐᓗᓂ 
 (2) ᕿᓂᕈᓐᓇᐅᑎᒥᒃ ᑐᓂᓯᔪᓐᓇᖅᑐᑦ, ᒪᓕᒐᒃᓴᖃᙱᒃᑲᓗᐊᖅᑎᓪᓗᒍ, 
ᑐᓴᖅᑎᑦᑎᖏᓪᓗᓂ ᐆᒃᑐᕋᐅᑎᒃᑯᑦ ᐃᑭᑦᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ, ᐃᑭᑦᑐᓕᕆᔨᐅᑉ 
ᑐᖏᓕᖓᓄᑦ ᐅᕝᕙᓘᓐᓃᑦ ᓄᓇᓕᖕᓂ ᐃᑲᔪᖅᑎᐅᔪᒧᑦ. 
 
ᐱᔪᓐᓇᐅᑕᐅᔪᑦ ᐊᑖᓂ ᕿᓂᕈᓐᓇᐅᑎᐅᑉ 
 (3) ᕿᓂᕈᓐᓇᐅᑎ ᐱᔪᓐᓇᖅᑎᑦᑎᒍᑕᐅᔪᖅ ᑭᓇᑐᐃᓐᓇᖅ ᐊᑎᖃᖅᑐᒧᑦ ᕿᓂᕈᓐᓇᐅᑎᒥ 
ᐅᑯᓂᖓ ᐃᓚᖏᓐᓂᒃ ᐃᓘᓐᓇᐃᓐᓂᒡᓘᓐᓃᑦ ᐊᑐᕐᓗᓂ: 

(ᐃ) ᕿᓂᕐᕕᒋᓗᓂᐅᒃ ᓴᓇᔭᐅᓯᒪᔪᖅ, ᐃᒡᓗᒋᔭᐅᔪᖅ ᓇᖕᒥᓂᕆᔭᐅᔪᕐᓘᓐᓃᑦ; 
(ᐱ) ᑎᒍᓯᓗᓂ ᖃᓄᑐᐃᓐᓇᖅ ᑎᑎᖃᖁᑎᓂᒃ ᐅᕝᕙᓘᓐᓃᑦ 

ᐅᖃᐅᓯᕆᔭᐅᓯᒪᔪᓂᒃ ᑎᑎᕋᖅᓯᒪᔪᖓᓂ (1)(ᐱ); 
(ᑎ) ᓴᓇᓗᓂ ᐅᕝᕙᓘᓐᓃᑦ ᓴᓇᑎᑦᑎᓗᓂ ᖃᓄᑐᐃᓐᓇᖅ ᖃᐅᔨᓴᕈᑎᓂᒃ 

ᕿᓂᕐᒧᑦ; 
(ᑭ) ᐊᑐᐃᓐᓇᐅᔭᕆᐊᖃᕐᓗᑎᒃ ᐊᐅᓚᐅᑎᒐᓚᐃᑦ, ᐱᖁᑏᑦ, ᐅᕝᕙᓘᓐᓃᑦ 

ᑭᓱᑐᐃᓐᓇᐃᑦ ᐊᐅᓚᑕᐅᔪᑦ, ᐊᑐᖅᑕᐅᔪᑦ ᐅᕝᕙᓘᓐᓃᑦ ᐊᐅᓚᔾᔭᒃᑕᐅᔪᑦ; 
(ᒋ) ᐊᐱᖅᓱᐃᒍᓐᓇᕐᓗᓂ ᑭᓇᑐᐃᓐᓇᕐᒥᒃ ᕿᓂᖅᑕᐅᓂᖓᓄᑦ 

ᐱᔾᔪᑎᖃᖅᑐᓂᒃ; 

(ᒥ) ᓴᖅᑭᑕᐅᖁᔨᓗᓂ ᑭᓱᑐᐃᓐᓇᕐᒥᒃ ᑎᑎᖅᑲᓂᒡᓘᓐᓃᑦ; 
(ᓂ) ᑭᓇᑐᐃᓐᓇᕐᒥᒃ ᐊᑐᐃᓐᓇᐅᔪᒥᒃ ᑎᓕᓯᒍᓐᓇᖅᐳᖅ ᖃᓄᐃᓕᐅᖁᔨᓗᓂ 

ᐅᕝᕙᓘᓐᓃᑦ ᓄᖃᖔᖅᑎᑦᑎᑐᐃᓐᓇᕐᓗᓂ ᓈᒻᒪᓪᓗᐊᕋᔭᖅᑐᓂᒃ 
ᖃᓄᐃᑦᑑᓂᖓ ᒪᓕᒡᓗᒍ. 

 
ᑐᐊᕕᕐᓇᖅᑐᖃᓕᖅᑎᓪᓗᒍ ᖃᓄᐃᓕᖓᓂᖅ 
 (4) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᖏᑦ (1) ᐊᒻᒪ (2) ᑖᓐᓇ ᐃᑭᑐᓕᕆᔨᒃᑯᑦ 
ᐊᖓᔪᖅᑳᖓ, ᓇᑦᓕᐊᑐᐃᓐᓇᖅ ᐃᑭᑐᓕᕆᔨᐅᑉ ᐃᑲᔪᖅᑎᖓ, ᐅᕙᓘᓐᓃᑦ ᑖᓐᓇ ᓄᓇᓕᒃᓂ 
ᐃᑲᔪᖅᑎᒋᔭᐅᔪᖅ ᐊᑐᕈᓐᓇᖅᐳᖅ ᐱᔪᓐᓇᐅᑎᒥᓂᒃ ᐅᖃᐅᑕᐅᓯᒪᔪᓂᒃ ᐃᓚᒃᑲᓐᓂᖓᓂ (3) 
ᕿᓂᕈᓐᓇᐅᑎᖃᙱᒃᑲᓗᐊᕐᓗᓂ ᕿᓂᖅᑕᐅᓂᐊᖅᑑᑉ ᖃᓄᐃᑦᑑᓂᖓ ᒪᓕᒡᓗᒍ ᑭᓯᐊᓂ 
ᑭᖑᕙᕐᓂᕈᓂ ᕿᓂᕈᓐᓇᐅᑎᑖᕆᐊᒥ ᑲᑉᐱᐊᓇᖅᑐᒦᑐᖃᓂᐊᖅᑎᓪᓗᒍ ᑭᓇᑐᐃᓐᓇᕐᒥ 
ᐱᖁᑎᓂᒡᓘᓐᓃᓖᑦ ᐅᕝᕙᓘᓐᓃᑦ ᐲᖅᑕᐅᔪᖃᕐᓂᐊᖅᑎᓪᓗᒍ, ᔭᒐᑦᑐᖃᖅᑎᓪᓗᒍ ᐅᕝᕙᓘᓐᓃᑦ 
ᓯᖁᑦᑎᖅᑕᐅᔪᖃᖅᑎᓪᓗᒍ ᖃᐅᔨᔾᔪᑕᐅᔪᒥᒃ. 
 
ᓴᖅᑭᖅᓯᓂᖅ 
 (5) ᕿᓂᕈᓐᓇᐅᑎᒥᒃ ᓴᖅᑭᖅᓯᔪᖃᕆᐊᖃᖅᐳᖅ ᐱᕕᖃᑦᑎᐊᕐᓗᓂ, ᐅᕝᕙᓘᓐᓃᑦ 
ᒪᓕᒡᓗᒋᑦ ᐅᖃᐅᓯᕆᔭᐅᓯᒪᔪᑦ ᕿᓂᕈᓐᓇᐅᑎᒥᑦ. 
 
ᐃᓱᓕᓐᓃᑦ ᐊᒻᒪᓗ ᐅᖓᑖᓅᕈᓐᓇᐅᑏᑦ 
 (6) ᑖᓐᓇ ᕿᓂᕈᓐᓇᐅᑕᐅᔪᖅ ᐅᖃᕐᓯᒪᔭᕆᐊᓕᒃ ᐅᑉᓗᖓᓂᒃ ᐅᖓᑖᓄᐊᕈᓐᓇᐅᑎᖓᑕ, 
ᐃᖅᑲᖅᑐᐃᔨᕋᓛᒃᓗ ᐅᕙᓅᓐᓃᑦ ᐃᖅᑲᕐᑐᐃᔨ ᐅᑉᓗᖓᓂᒃ ᐅᖓᑖᓐᓄᐊᕐᑎᑦᓯᔪᓐᓇᕐᑐᖅ ᑖᓐᓇ 
ᕿᓂᕈᓐᓇᐅᑕᐅᔪᖅ ᐃᓱᓕᓯᒪᒃᐸᑦ ᐅᖓᑖᓄᐊᕆᐊᕐᑎᑕᐅᔪᓐᓇᕐᓗᓂ ᐊᑲᐅᓂᕐᐹᖑᓇᓱᕆᔭᐅᔪᖅ 
ᐊᑐᕐᓗᒍ ᐃᖅᑲᑐᐃᔨᒧᑦ ᐃᖅᑲᑐᐃᔨᕋᓛᒧᑦᓘᓐᓃᑦ. 
 
ᐊᔭᐅᕆᑦᓚᕆᒃᓂᖅ 
 (7) ᑭᓇᑐᐃᓐᓇᖅ ᑖᓐᓇ ᐊᑎᖃᕐᑐᖅ ᕿᓂᕈᓐᓇᐅᑎᒥ ᐊᔭᐅᕆᒋᐊᕈᓐᓇᕐᑐᖅ 
ᐊᑲᐅᓈᕐᓯᒪᓇᓱᕆᒍᓂᐅᒃ ᐃᑎᕐᑕᐅᔪᖃᕆᐊᖃᓕᕐᑎᑦᓗᒍ ᐱᔪᓐᓇᐅᑕᐅᔪᓕᒫᑦ ᐊᑐᕐᓗᓂᒋᑦ 
ᕿᓂᕈᓐᓇᐅᑎᒥ ᐅᖃᐅᑕᐅᓯᒪᔪᑦ. 
 
ᐃᑲᔪᕐᑕᐅᓂᖅ 

(8) ᑭᓇᑐᐃᓐᓇᖅ ᑖᓐᓇ ᐊᑎᖃᕐᑐᖅ ᕿᓂᕈᓐᓇᐅᑎᒥ ᑭᓇᑐᐃᓐᓇᕐᒧᑦ ᐅᖄᓚᔪᓐᓇᕐᑐᖅ 
ᓴᖅᑭᓯᒋᐊᖃᕋᓱᒋᒃᓯᒍᓂ ᕿᓂᕈᓐᓇᐅᑎᒥᒃ. 
 
ᓇᓗᓇᐃᑕᐅᓯᒪᓂᖓ 

(9) ᐱᔪᒪᓂᖓ ᒪᓕᒃᓗᒍ ᓇᖕᒥᓂᖃᕐᑑᑉ ᓇᔪᒐᖃᕐᑑᓪᓘᓐᓃᑦ ᓴᓇᔭᐅᓯᒪᔪᒥᒃ, 
ᐃᒡᓗᒋᔭᐅᔪᒥᒃ ᐱᖁᑎᒋᔭᐅᔪᒥᒃᓘᓐᓃᑦ, ᑖᓐᓇ ᑭᓇᑐᐃᓐᓇᖅ ᓴᖅᑭᕐᓯᔪᖅ ᕿᓂᕈᓐᓇᐅᑎᒥᒃ 
ᑭᓇᐅᓂᕐᒥᓂᒃ ᖃᐅᔨᒃᑲᐃᓇᔭᕐᑐᖅ ᐅᖃᐅᓯᖃᕐᓗᓂᓗ ᐱᑦᔪᑎᒋᔭᐅᔪᒥᒃ ᐃᓯᓂᐊᕐᓂᕐᒧᑦ. 

23. (1) ᐃᓚᒃᑲᓐᓂᖓᓂ 23(1) ᐋᖅᑭᒋᐊᕐᑕᐅᔪᖅ ᐃᒪᓐᓇ 
(ᐃ) ᐃᓚᔭᐅᓪᓗᓂ ᐅᑯᓂᖓ ᑎᑎᖅᑲᓂᒃ ᑭᖑᓂᖓᒍᑦ (ᐃ) 

ᑎᑎᕋᕐᓯᒪᔪᖓᓂᓗ (ᐃ.2) ᐊᒻᒪ ᐃᓚᒋᐊᕐᑕᐅᓪᓗᓂ ᐅᑯᓂᖓ 
ᓯᕗᓂᐊᓂ (ᐃ.2): 

 
(ᐃ) ᓯᕗᓂᐊᒍᑦ ᐋᖅᑭᒌᕐᓯᒪᔪᓂᒃ ᐱᓕᕆᐊᖑᔭᕆᐊᖃᕐᑐᓂᒃ ᐱᑦᔪᑎᓕᒃ 

ᐃᓚᒃᑲᓐᓂᖓᓂ 5.1 (1); 
(ᐃ.01) ᑕᒪᒃᑯᐊ ᑕᕙᓂ ᑐᓴᕐᑕᐅᔪᒃᓴᐃᑦ ᐃᓚᐅᓂᐊᕐᑐᑦ ᐸᕐᓇᑕᐅᓂᖓᓂ 

ᑐᑭᖏᓐᓂᓗ ᑕᑯᓴᐅᓂᐊᕐᑐᑦ ᐃᓚᒃᑰᖓᓂ 5.1(1); 
(ᐃ.1) ᓯᕗᓂᐊᒍᑦ ᐋᖅᑭᒃᓯᒪᔪᓂᒃ ᖃᐅᔨᒪᔭᐅᔪᒃᓴᓂᒃ ᐱᑕᖃᖅᑎᑕᐅᓇᔭᕐᑐᓂᒃ 

ᐊᑖᓂ ᐃᓚᒃᑲᓐᓂᖏᑦ 10(1), (3) ᐊᒻᒪ (4); 
 
(ᐱ) ᐲᖅᑕᐅᓗᓂ ᐅᖃᐅᓯᕐᑕᖓ “for” ᖃᓗᓈᑎᑑᕐᓂᖓᓂ 

ᑎᑎᕋᕐᓯᒪᓂᐅᑉ (ᐱ) ᑭᖑᓂᐊᕐᒍᑦ “including fire-alarm systems, 
and”; 

 
(ᑎ) ᐲᖅᑕᐅᓪᓗᓂ ᑎᑎᕋᕐᓯᒪᓂᖓ (ᑎ) ᐊᒻᒪ ᐃᓇᖏᖅᑕᐅᓪᓗᓂ 

ᐅᑯᓄᖓ: 
 

(ᑎ) ᐊᐅᓚᑦᓯᔪᑦ ᐊᖏᖅᑕᐅᓂᖏᓐᓂᒃ, ᓂᐅᕕᕐᑕᐅᓂᖏᓐᓂᒃ, 
ᐃᓕᔭᐅᓂᖏᓐᓂᒃ ᐊᒻᒪ ᐋᖅᑭᒃᓱᕐᑕᐅᓂᖏᓐᓂᒃ ᐅᖅᓱᐊᓗᒃᓂᒃ ᐊᑐᕐᑐᑦ 
ᐃᑯᒪᑦᔪᑏᑦ, ᐅᖅᓱᐊᓗᒃᓂᕐᓗ ᐊᑐᕐᖢᑎᒃ ᓴᓇᕈᑏᑦ ᐊᒻᒪ ᓱᓇᑐᐃᓐᓇᐃᑦ 
ᐊᑐᕐᑐᑦ ᐃᑯᐊᓚᒍᓐᓇᕐᑐᓂᒃ ᐊᑐᕐᓗᑎᒃ ᑯᕕᔭᐅᔪᓐᓇᕐᑐᑦ ᐳᑦᓚᐃᑦᓘᓐᓃᑦ 
ᐅᖅᓱᕆᔭᐅᓗᑎᒃ ᐊᑐᕐᑕᐅᕙᒃᑐᑦ; 

 
(ᑎ.1) ᐱᔾᔪᑎᒋᓪᓗᒋᑦ ᐸᐸᑕᐅᔪᑎᖏᑦ, ᓂᐅᕕᖅᑕᐅᔪᑎᖏᑦ, 

ᓂᐅᕖᐊᒃᓴᕆᔭᐅᔪᑎᖏᑦ ᓯᕐᓗᐊᒦᑎᑕᐅᔪᑎᖏᓪᓗ ᐊᒻᒪᓗ 
ᐊᑐᖅᑕᐅᔪᑎᖏᑦ ᖄᖅᑕᔫᑦ; 

 
(ᑭ) ᐃᓚᓕᐅᑎᔭᐅᓪᓗᓂ ᐆᒪ ᑎᑎᕋᖅᓯᒪᔫᑉ ᑭᖑᓂᖓᒍᑦ (ᑎ.1): 
 
(ᑎ.2) ᐊᐅᓚᑕᐅᓂᖏᑦ ᓂᐅᕕᕐᑕᐅᖃᑕᕐᑐᑦ, ᓂᐅᕕᐊᒃᓴᕆᔭᐅᖃᑕᕐᑐᑦ, 

ᑎᕿᑎᑕᐅᖃᑕᕐᑐᑦ, ᐱᓯᒪᔭᐅᕙᒃᓂᖏᑦ, ᑐᖅᑯᕐᑕᐅᓯᒪᖃᑕᕐᓂᖏᑦ ᐊᒻᒪ 
ᐊᑐᕐᑕᐅᕙᒃᓂᖏᑦ ᖃᕐᑕᔫᑦ ᑐᑯᕋᓐᓈᕐᑕᐅᓲᑦ; 

 
(ᒋ) ᐊᑐᕈᓐᓃᕐᑕᐅᔪᖅ ᑎᑎᕋᕐᓯᒪᓂᖅ (ᑭ) ᐊᒻᒪ ᐃᓇᖏᖅᑕᐅᓗᓂ 

ᐅᑯᓄᖓ: 
 
(ᑎ) ᐊᐅᓚᑕᐅᓂᖏᑦ ᐱᖁᑎᒋᔭᐅᔪᑦ, ᓂᐅᕕᐊᒃᓴᐅᔪᑦ ᑐᖅᑯᕐᑕᐅᓯᒪᔪᑦ ᐊᒻᒪ 

ᐃᑯᐊᓚᒍᓐᓴᕐᑐᑦ ᐅᕙᓘᓐᓃᑦ ᐅᑯᐊᓚᒍᓐᓇᕐᑐᑦ ᑯᕕᔭᕐᑐᐃᑦ ᒑᓴᓖᑦᓗ, 
ᐊᒻᒪ ᖃᓄᖅ ᐃᕿᒋᑕᐅᕙᒃᒪᖔᑕ ᐴᕆᔭᖏᑦ; 

(ᒥ) ᐃᓚᓗᒋᑦ ᑭᖑᓂᐊᒍᑦ ᑎᑎᕋᕐᓯᒪᓂᐅᑉ (ᒋ): 
 
(ᒋ.1) ᐲᖅᑕᐅᓗᓂ "ᐃᓗᐊᓂ" ᑕᕝᕙᓂ ᐃᓚᖓᓂ ᑎᑎᕋᖅᓯᒪᓂᐅᑉ 23(1) 

ᓯᓄᓂᐊᒍᑦ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᑕ (i) ᐊᒻᒪᓗ ᐃᓇᖏᖅᑕᐅᓗᓂ 
ᓇᓗᓇᐃᒃᑯᑕᕐᒧᑦ ᐆᒧᖓ (;), ᐊᒻᒪ ᐲᖅᑕᐅᓪᓗᑎᒃ ᑎᑎᕋᒃᑲᓐᓂᖅᓯᒪᔪᒃ (i) 
ᐊᒻᒪᓗ (ii); 

 
(ᓂ) ᐲᖅᓗᒋᑦ ᐅᖃᐅᕐᓯᕐᑕᖏᑦ “ᓄᓇᑦᓯᐊᒥ ᔫᒃᑳᓐᒥᓗ” ᑎᑎᕋᕐᓯᒪᓂᖓᓂ 

(ᒥ) ᐊᒻᒪ ᐃᓇᖏᖅᑕᐅᓗᑎᒃ ᐆᒧᖓ “ᓄᓇᕗᑦ”. 
 

(2) ᐃᓚᒃᑲᓐᓂᖓ 23(2) ᐋᖅᑭᒋᐊᕐᑕᐅᕗᖅ ᐲᖅᑕᐅᓪᓗᓂ “ᓄᓇᑦᓯᐊᒥ ᔫᖃᓐᒥᓗ” 
ᐊᒻᒪ ᐃᓇᖏᖅᑕᐅᓪᓗᑎᒃ ᐆᒧᖓ “ᓄᓇᕗᑦ”. 
 
 (3) ᐅᑯᐊᓗ ᐃᓚᒋᐊᕈᑕᐅᑦᓗᑎᒃ ᐃᓚᒃᑲᓐᓂᖓᓂ 23(2): 
 
ᓇᓗᓇᐃᒃᑯᑕᖓᑕ ᐋᖅᑭᒋᐊᕐᑕᐅᓂᖓ 
 (3) ᐊᑐᐊᒐᖓ ᐋᖅᑭᒋᐊᕐᑕᐅᕗᖅ ᐃᓚᒃᑲᓐᓂᖓᓂ (2) ᓇᓗᓇᐃᒃᑯᓯᕐᑕᐅᔪᓐᓇᕐᒪᑦ 
ᐃᓛᓐᓂᒃᑯᓚᐅᓱᖓ. 
 
ᐊᑐᖏᑎᑦᓯᑲᐃᓐᓇᕐᕈᓐᓇᕐᓂᕐᒧᑦ 
 (4) ᑖᓐᓇ ᖃᑦᑎᕆᔨᒃᑯᑦ ᐊᖓᔪᖅᑳᖓ ᐃᒪᓐᓇᐃᑎᑦᓯᔪᓐᓇᕐᒥᔪᖅ 

(a) ᐊᑐᖏᑎᑦᓯᑲᐃᓐᓇᖃᑕᕈᓐᓇᕐᑐᖅ ᑭᓇᑐᐃᓐᓇᕐᒥᒃ ᓇᓗᓇᐃᑯᑕᖃᕐᑐᓂᒃ; 
ᐊᒻᒪ 

(b) ᑎᓕᓯᖃᑦᑕᕈᓐᓇᕐᑐᖅ ᑭᓇᑐᐃᓐᓇᕐᒥᒃ ᐊᓯᐊᑎᒍᑦ 
ᐋᖅᑭᒋᐊᕐᓯᖃᑕᕐᕈᓐᓇᕐᓂᕐᒥᒃ ᐅᕙᓘᓐᓃᑦ ᐊᓯᐊᑎᒎᕐᑎᑦᓯᖃᑕᕐᕈᓐᓇᕐᑐᖅ 
ᐊᑲᐅᓂᕐᐹᖑᓇᓱᕆᔭᖓ ᖃᑦᑎᕆᔨᒃᑯᑦ ᐊᖓᔪᖅᖄᖓᑕ, 

 
ᐲᖅᑕᐅᔪᑦ 

 
ᒪᓕᒐᕋᓛᓂᒃ ᐋᕿᒋᐊᖅᑕᐅᑎᑦᑎᔾᔪᑎᖓᑕ ᐱᖁᔭᖓ 

 
24. ᐃᓚᖓ 8 ᒪᓕᕋᓛᓂᒃ ᐋᕿᒋᐊᖅᑕᐅᑎᑦᑎᔾᔪᑎ ᐱᖁᔭᖓᖅ, ᓄᓇᑦᓯᐊᒥ 
ᒪᓕᒐᓕᐅᖅᑕᐅᔪᕕᓂᖅ 1998-ᒥ, ᐃᓚᖓ 21, ᐊᔾᔨᓕᐅᖅᑕᐅᓚᐅᖅᑐᖅ ᓄᓇᕗᒧᑦ 
ᓄᒃᑎᖅᑕᐅᓪᓗᓂ ᐃᓚᖓ 29 ᓄᓇᕗᑦ ᐱᖁᔭᖓᓂ, ᐲᖅᑕᐅᔪᖅ. 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

